
MADZICHANGAMIRE,

TINODAWO KUONA JESU

 Ngatikotamisei misoro yedu zvino tinamate.
2 Baba vedu veKudenga, tinoKutendai, manheru ano,
nevimbiso dzatinadzo murwiyo urwu. Tinogona kungoona
mukomana ane pfari uyu ari mukugwinha ikoko, baba
vake vachiuya kuzosangana neMi, uye vachikumbira kana
Mungavawo netsitsi. Uye Akati, “Ndinogona kana uchitenda.
Zvinhu zvose zvinogoneka kune avo vanotenda.”
3 Makavimbisa kuti haMungazombotisiyi kana kutirasa.
Gwaro rinoti Muri mumwe chete zuro, nhasi, nekusingaperi.
Uye Muchiri kungoda, manheru ano, kupodza hurwere hwedu
sezvaMaiva panguva iyoyo, nekuti Muri mumwe chete. Uye
Makavimbisa muShoko reNyu kuti zvinhu zvaMakaita,
taizozviitawo zvakare. Iyoyo ivimbiso yeNyu, uye tinoziva kuti
ichokwadi.
4 Saka dai idzi dzose vimbiso huru, Ishe, dzazadzikiswa
kuvana veNyu manheru ano, kuti mumwe nemumwe
azogamuchira zvavauira. Uye shumiro paichapera manheru
ano, uye toenda kudzimba dzedu dzakasiyana-siyana, dai
tikataura pakati pedu seavo vakabva kuEmausi nezuva riya.
Makanga mafamba navo zuva rose, asi ivo havana kuKuzivai.
Asi husiku ihwohwo, paMakapinda navo vari vega mukamuri,
Makaita chimwe chinhu chakafanana nechaMakamboita
musati marovererwa, chimwe chinhu chisina mumwe munhu
akambochiita nemutowo iwoyo. Uye vakacherechedza neichi
chaMakaita, kuti Maitova Kristu akamuka. Ivo ndokuti, “Moyo
yedu haina kutsva herematiri paAnga achitaura nesumunzira?”
5 Tinonamata kuti Mudzoke kwatiri, manheru ano, Ishe.
Vanhu ava vangori vashoma, asi iMi makati, “Kana vaviri
kana vatatu vakaungana muZita raNgu, Ndichange ndiri
pakati pavo.” Iyoyo ivimbiso yeNyu, Ishe, uye tinoitenda kuva
yechokwadi. Takamirira zvino, muZita raIshe Jesu, kusimbiswa
kweShoko reNyu. Ameni.

Mungagara henyu pasi.
[Imwe hama inopa chiporofita—Mupepeti]

6 Ameni. Kutenda ngakupiwe kuna Baba vedu veKudenga
nekurudziro huru iyi. Zvinofanira kutiita kuti tinzwe zvakadii,
shumiro isati yatanga, Vatipa vimbiso kuburikidza nemweya
wechiporofita, kuti tichaVaona pakati pedu imo muno. Zvino,
ndizvo here? Zvirokwazvo ndizvozvo. Zvinobva kuna Mwari.

Chinhu chipi nechipi chinobva kuna Mwari chakarurama nguva
dzese. Zita raShe ngarirumbidzwe.
7 Ndinotenda zvikuru kunge ndichirarama munguva iyo
Mweya waMwari uri pakati pevanhu vaVo, uchidanira kunze,
uchipatsanura Chechi yekuenda nayo Kumusha, kuitira
vashoma vachasara panyika paAnouya, kuti vazogamuchirwe
kumusoroKumatenga. Tinotenda zvikuru nekuda kwazvo.
8 Oo, ino inguva huru. Ndino—Ndinofara zvikuru kunge
ndichigara pano. Munoziva, Mosesi angadai akatoda kurarama
munguva ino. Vaapostora vose vangadai vakatoda kunge
vachiraramamunguva ino. Zvino hezvinoi tiri pano, tichirarama
munguva ino, asi tichirarama pasi pemaropafadzo edu. Zvokuti
Mwari vanoda kwazvo kuropafadza vanhu vaVo.
9 Zvino, munoziva, takataurirwa kuti zuva iro Ishe pavanouya,
richange rakaita serisingatarisirwe, uye chechi ichange yava
kuenda ichipera kudziya kwayo. Uye ndichangobva kupedza,
kutabhenakeri yangu kumusha, ne—nemazera ekupedzisira
manomwe echechi. Uye ari kubuda…ave patepi zvino, uye
ndizvo, ndakatora zera rechechi yega-yega, manheru ega-ega,
ndikaitaMazeraManomweEChechi, manomwe ekupedzisira…
zvigadziko zvemwenje, nevatumwa vanomwe vemazera echechi
uye…
10 Ini, pane kwese…Ini handisi muparidzi zvakanyanya,
asi zvese izvo ini…kushingaira kwese kwandinoitira Ishe
muhupenyu hwangu hwese, handitende kuti kwakambova
nekubudirira sezvakwakaita ipapo.
11 Nekuti pandakangouya zasi, uye ndisingazive kuti
ndinodhirowa sei mazera aya echechi pabhodhi dema,
ndichiratidza huwandu hweMweya Mutsvene wakauya muZera
reChechi yeEfeso, zvino zvichidzika kuSmirna, nePergamo,
neTiatira, kusvika apera, uye kana Mutumwa uya waJehovha,
Chiedza chiya, Chakauya pamberi chaipo pemazana matatu
evanhu, ndokuzvifambisa pachezvaCho pamadziro chaipo,
ndokudhirowa neChiedza ichocho chedenderedzwa, nenzira
chaiyo yandakadhirowa nayomachechi, uye chikaratidza chaiko
kudzika kumwe chete uye nezvose, pachaipfuura, apo mazana
matatu evanhu vachizhamba, nekuchema, uye vakaChitarisa
padivi remadziro. Mufunge henyu, Chakamira kunze uko,
ndokuzviratidza pachezvaCho pamadziro ndokugadzira chinhu
chimwe chetecho.
12 Uye vakazvidhirowa zvino, mumifananidzo, zvino
umire mutabhenakeri. VaArganbright, hama yedu inokosha,
vachangobva kumusoro uko, uye vakaenda kumusoro
kunoutarisa, pawakanga uri pamadziro.
13 Tiri kungorarama munguva hurusa. Asi ndinotya kuti
hatina…tinofanira kumbozvitswinya zvishoma uye tozvizunza
zvishoma kuti tizive apo patiri chaipo.

14 Ndakagara ndichiti, uye ndikaita chitaurwa ichi: ndinowana
mapoka maviri evanhu pandinofamba pasi rose. Ndivo
maPentekosti vari rimwe, uye avo vanoita zvitevedzwa
zvepamavambo vanova rimwe racho.
15 Zvino, avo vanoita zvitevedzwa zvepamavambo vanoziva
zvavari muna Kristu kubudikidza nevimbiso yeBhaibheri,
asi havasati vagamuchira Mweya Mutsvene kuti vazive
kuti ndivanaani, kana kuti, vave nekutenda. Zvino, vanhu
vePentekosti vakagamuchira Mweya Mutsvene, asi havazive
kuti ndivanaani. Maona? Saka zvakangofanana nemunhu ane
mari mubhanga, asi asingagone kunyora cheki; mumwe wacho
anogona kunyora cheki, asi asinamari mubhanga.
16 Zvino, kana ukagona kuunza vaviri ava pamwe chete! Kana
vanhu vePentekosti vakakwanisa kuzvidzikamisa pachavo!
Sezvandakatauramanheru apfuura (zvirokwazvo ndinozvitenda
izvi nemoyo wangu wese.), chechi yePentekosti yakanga iri
muchinhano chiri nani…Nda—ndakanga ndisiri mushumiri
mumazuva iwayo, uye handifungi kuti ndaiva, zvichida
ndakanga ndisiri panyika mumazuva iwayo. Asi misangano
yekare yekuAzusa Street yamunotaura zvakanyanya nezvayo,
uye yandakaverenga mabhuku nezvayo, chechi yePentekosti
yekutanga, makore makumi matatu kana makumi mana
kumashure, yakanga ari muchinhano chiri nani kuitira kuuya
kwaShe kupfuura zvavari iko zvino. Vakanga vari Makristu
chaiwo emazvirokwazvo, uye vaizvirarama. Vaizvitenda.
17 Zvino, takazviita mapoka-mapoka, uye tava nemasangano
edu nemachechi anomira muzvinhu zvepamusoro. Uye tava
nevazukuru vakatorwa kunze tikavaita vedu nezvimwe
zvakadaro. Hatina mhando yekare yemaPentekosti vaipota
vachifa kune zvavaive vari uye vonyatsofamba naMwari,
kutenda kuya kwechokwadi. Vaingokumbira Mwari, uye
vovazodza nemafuta, voendamberi uye votopodzwa.

Nhasi Mwari vanogona kuburuka voZviratidza nenzira
inoshamisa, pakati pevanhu chaipo nezvose, zvino, vongoti,
“Saka, ndinodaira kuti zvanga zvakanaka kwazvo.”
18 Makava nedzidziso yakawandisa, muchitsvaga chiedza
chitsva. Ndizvo zvaitsvagwa naEvha paakabviswa maziso ake.
Munoona, chingodzokerai kuBhaibheri uye mogara nemaitiro
akare. Musasiye nzira iya yekare yerudo rwepakutanga, uye
nechinhu chekutanga chakauya kwamuri. Garai neMweya
Mutsvene.Musaende kune kumwewokupengereka.Garai chaipo
pana Mwari, muShoko raVo chaimo. Uye Mweya Mutsvene
haumbofa wakakuitai kuti muite chero chinhu chinopesana
neShoko rino. Unogara muShoko chaimo, nekuti sho—Shoko
ndiMwari.
19 Nezuro manheru ndaitaura pamusoro pechidzidzo
cheTarisiro, uye manheru ano, ndanga ndiri kuzonamatira

vanorwara. Zvino, muchikamu chiri kuuya, chinotevera,
kutanga mangwana manheru, tinoda kutanga pamhando
yeMharidzo dzekuvhangera, pamwe Kuuya KwaShe, Munembo
Wechikara, Chisimbiso ChaMwari, Zviuru Zana Zvine
Makumi Mana Nezvina, Vatasvi Vana Vemabhiza Vemuna
Zvakazarurwa. Zvinoka, ndinotenda kuti mharidzo idzodzo
ndidzo dzatinofanira kuendesa kuvanhu, kuvapeputsa,
kuvazunguza, kuvaratidza kuti isu…Ndakaona zvibereko
zvikuru muMazera Manomwe EChechi. Ndingazodarika
nemaari zvakare, kana ndikafunga kuti zvingabatsira kuno.
Kuti sei…Mwari vakazviropafadza.
20 Zvino, regai ndiyambire vanhu, nguva nenguva:Musatarisire
kuzunguza kwekupedzisira kwaMwari muChechi kuti kuchave
chinhu chepasi rose. Hakusi kuzova kwakadaro. NdekweChechi.
Zvinhu zvikuru zvichaitika nevanhu vari muhushoma.
Ndiro boka duku rinozunguzwa naMwari kuti rigadzirire,
kuenda. Vacho vakatoenda kare zvisinei. Maona? Zvino, zviri
muMagwaro nemuBhaibheri.
21 Kasiri kare mumwe mufundisi werimwe guta guru akauya
kwandiri, zvino akati, “Zvino, ndave kuchembera.” Akati,
“Ndanga ndiri pano kwemakore makumi maviri neanoraudzira,
uye takava nemumwe wemusangano waiva nesimba zvikuru.”
KuChicago, ndiMattsson-Boze.
22 Akati, “Ndagaroshuvira, Hama Branham, uye ndauya pano
ndakava nechiporofita kubva kunaShe kuti kana ndaizouya
pano, ndaizoona ruoko rwune simba rwaMwari rwuchizunguza
nzvimbo ino nguva yekuenda isati yakwana.”
23 Ndakati, “Hama Joseph, chokwadi,” ndikati, “muri
mudzidzi mukuru webhaibheri, uye muri munhu mukuru we…
Chiremba weDivinity. Hapana kupokana pamusoro pazvo.
Handina chimwe chandingataure nezvazvo.” Asi ndakati, “Asi
hama yangu yakakosha, mune kumwe kunzvera kwepamweya
kusina kukwana.”
24 Ipapo ndipo pari kupotswa nechechi nhasi, kunzvera ikoko
kwepamweya kwekuona zviri kuitwa naMwari. Uye vanotarisa
kure nepamusoro kune chimwe chinhu pano chiri kutoitika ipo
pano, uye chinenge chatokupfuurai imimusati mazviziva.

Jesu haana kutaura here nezvaJohane…? Vadzidzi vakati,
“Sei vanyori vachiti Eria anofanira kutanga kuuya?”
25 Iye akati, “Akatouya kare zvino havana kumuziva.”
Ndizvozvo. Havana kumboziva kuti Eria aive muporofita,
zvemazvirokwazvo, kunze kweChechi bedzi. Vangadai vasina
kumubata zvakadaro, vangadai vasina kumudaidza kuti
“nyamhanza,” nokuenderera saizvozvo. Havana kuzviziva.
26 Havana kuziva kuti Johane zvemazvirokwazvo aive
muporofita waMwari zvechokwadi. Vakafunga kuti akanga
ari mumwewo mupengo kunze uko murenje, aiedza kunyudza

vanhu mumvura. Asi haana kumbopinda mumaguta nezvimwe.
Akagara kunze murenje, asinganzwisisike, ari akasiyana. Zvino
vaifunga kuti aive mupengereki, nemapfekero aakange achiita.
Asi Chechi, Chechi yakadanwa, iyo yakadanwa kuti ione
izvozvo, vakacherechedza nekukurumidza chaiko kuti akanga
ari muporofita.
27 Havana kuziva kuti Jesu aive Mwanakomana waMwari
kusvikira Afa, nekuvigwa, nekumuka zvakare. Vazhinji
vavo havasi kutombozviziva nanhasi. Ichokwadi. Havana
kumbozviziva, ivo…
28 Chechi yeKatorike haina kumbobvira yagamuchira
Mutsvene Patrick. Zvikoro zvake zvese zvaive muNorthern
Ireland. Akapikisa mabhishopi eKatorike, asi zvino vanomuita
mutsvene. Handiti, chechi yeKatorike yakapisa Joan wekwaArc,
achichema pamatanda, nekuti vaiti muroyi. Musikana aiona
zviratidzo. Akanga ari murandakadzi waMwari. Makore
angangoita zana pamberi pacho vakazvicherechedza, mushure
mekunge atofa nekuvigwa. Saka vakatendeuka, vakafukunura
mitumbi yevaprisita vakamuuraya, ndokuikandiramurwizi.
29 Havambozviziva kusvikira zvapfuura, uye Mweya Mutsvene
uri kupa Chechi kudanwa kwayo kwekupedzisira zvino,
nekuita chaizvo zvakataurwa neBhaibheri kuti waizoita,
uye vanhu vePentekosti vari kutsvanzvadzira napamusoro
pawo, vachitarisira chimwe chinhu. Oo, ini zvangu. Musadaro,
ndapota.
30 Teererai. Kana tiri kutarisira kuti Kristu auye…
Munozvitenda here? Zvakanaka, kana tichidaro, ngatizviitei
saizvozvo. Tingatarisira sei kuti Kristu auye, apa tichiisa
mamiriyoni matanhatu emadhora muchivakwa? Munowana
zvinhu zvikuru izvi sei, muchitaura nezvekuuya kwaKristu?
Handiti, hama, tinofanira, kunge tiri, kugadzirira Kubvutwa,
kwete zvokugara mamwezve makore mazana mashanu pano
panyika. Maona?
31 Pane chimwe chinhu chakatsveyama. Hazvinyatsobuda
kwazvo neimwe nzira. Hazvi—hazvina musoro kwandiri.
Nezvibereko zvavo…Unogona kuzvitaura nemiromo yako, asi
nemoyo wako. Maona?

Unoti, “Oo, hongu, ndinotenda kuti Kristu ari kuuya.” Asi
zviito zvako zvinoratidza zvakasiyana.
32 Ko dai kuri kuti mumwe murume akaudza mudzimai
wake kuti anomuda obva amhanyidzana nemumwe mukadzi.
Maona? Zviito zvinotaura neruzha rwunopfuura mashoko.
Ndizvozvo. Zvisinei nezvatinotaura nemiromo yedu, zviito zvedu
zvinoratidza chaizvo zviri mumoyo medu. Ndizvo zvakataurwa
naJesu: “Vanyengeri, mungataura sei zvinhu zvakanaka? nekuti
kubva muhuwandu hwezviri mumoyo muromo unotaura,”
Maona? Uye kana zvisiri izvo, ipapo hunyengeri. Saka munoona

here muboka ratinozoiswa naMwari? Imomo chaimo muZera
reChechi yeRaodhikia, rinodziya zvishoma, achitaura kubva
pamiromo yake, asi moyo wake uri kure-kure.
33 O Mwari, ngatidzosei chinhu ichi kumashure. Ngatidzikei
kuna Mwari. Ngatidzikei kuGwaro tisvike zasi ikoko dakara
tanyatsodzosa Pentekosti mumoyo wemunhu, kwete kudzoka
musangano, asi kudzoka mukati memoyo yevanhu vari
mumasangano. Maona? Ndizvo zvatinofanira kuita. Saka Mwari
ngavatibatsire vhiki rino kuti tizviite.

Ndiri kunamata, ndichitsanya, ndakamirira pana Mwari.
Ndinoda kuita chikamu changu ndichiri muno muCalifornia.
Iwe ita chikamu chako. Buda kunze ugounza vanhumukati.
34 Mwari vari kuita zvinhu zvakadarika pakukura nhasi
kupfuura zvati zvambozivikanwa kubva Jesu Kristu ari panyika.
Ndizvozvo. Uye zviri kuenda nepamusoro chaipo pemisoro
yevanhu, uye vari kupotsa kuzviona. Ndicho chikamu chacho
chakaipa.
35 Dai vakangozviziva chete, saJesu akataura—akataura
nezve—zve…akati, “Dai wakaziva chete zuva rako, dai
wakangoriziva chete! Jerusarema, Jerusarema, kangani
kaNdingadai ndakakuvhumbamira, sehuku inodaro kuhukwana
dzayo, asi wakaramba. Dai wakangoziva zuva rako,
kushanyirwa kwako!”
36 Ndizvo zvazviri nhasi. Zvagara zvakadaro; ndizvo zvazviri
iko zvino. Dai takangoziva chete zuva rekushanyirwa. Asi
kushanyirwa kuri kupfuurira mberi, uye vanhu vari kutsvaga
neche kumberi kuno chimwewo chinhu. Uye chinhu chokutanga
munoziva, kushanyirwa kwapfuura, zvino hezvoka izvo.
37 Asi sezvaAkataura, “Hapana munhu anogona kuuya
kwaNdiri kunze kwekunge Baba vaNgu vamukweva kutanga.
Vose vaNdakapiwa naBaba vachauya kwaNdiri.” Ameni. Oo,
ndizvo zvinotiita…
38 Zvino, tinoda kutaura nevanhu apo patinogona kuvaita kuti
vanzwe zvakanaka chaizvo. Asi chinhu chakanakisisa chekuita,
kana pane—pane chimwe chinhu chakatsveyama, ngatichibvisei
munzira kutanga. Ngatitorei chinhu chacho zasi kumavambo.
Maona?
39 Mumwe muchinda akati kwandiri kasiri kare, mushumiri
anozivikanwa zvikuru, mumwe wevakanakisisa pasi rose, akati,
“HamaBranham,muri kukanganisa zvakanyanyisa.”

Ndikati, “Ndiregerereiwo, hama yangu, ndiudzeiwo
pazviri.”
40 Akati, “Munonyanyisa kucheka-cheka vanhu
zvakaomarara,” akati, “muri, semuenzaniso, imi—imi munogara
muchingopopotera va—vakadzi nekuda kwemapfekero avo, uye

munogara muchitsoropodza ichi nechocho.” Akati, “Zviri nani
muzviregedze izvozvo.Munozokanganisa shumiro yenyu.”
41 Ndikati, “Chero nguva ipi zvayo Shoko raMwari
rinoparadza shumiro yangu, Mwari, iparadzei nokukasika
chaiko, nokuti ndi—ndinoda kuti iparadzwe.” Ndi—ndizvozvo.
Ndinoda kupa chinhu chakarurama. Shoko raMwari
rinozvidzidzisa izvozvo.
42 Uye ndinoti, “Mwari tipei kushinga, uye nevarume
vachamira pachokwadi, zvisinei nekuti chii chinouya kana
chinoenda.” Ndizvo zvatinoda. Vhangeri harisi chimwe chinhu
chembwende; Vhangeri nderevarume, varume vakadanwa
naMwari.
43 Hauyere munhu nekukura kwemaoko ake, uye nekufara
kwakaita mapendekete ake. Ndinonzwa vachiti, “Oo, harisi
rume here iri.” Ndakaona varume vairema mazana maviri
emapaundi, asina kana aunzi rimwe rekuva murume maari.
Ndizvozvo. Hauyeri munhu nekukura kwemhumhu hwake.
Ihwohwo humhuka. Unomuyera nehunhu hwake. Hakuna
kumbova nehunhu hukuru hweMunhu hwakadarika Jesu
Kristu.
44 Muviri mukuru, nyurusi rakafuta kupfuura chero murume
upi zvake, saka haugone, kana nzou, saka, iwe…hunenge
huri humhuka. Asi murume hakusi kukura kwemhasuru
yaainayo. Handimuyere naizvozvo, asi nekufutunuka kwemabvi
emudhebhe wake, paainge achinamata. Ndiye murume
anofanira kuyerwa: hunhu.
45 Jesu aive Murume mudiki, Muchinda mudiki, pamwe
aine mapendekete akakombama. Pamakore makumi matatu
ekuberekwa, Aitaridzika kuva nemakore makumi mashanu,
Bhaibheri rakadaro. Asi hakuna kumbova nemunhu panyika
akaita saYe, uye hakuzombovepo. Iye—Iye…Bhaibheri
rakati, “Pakanga pasina runako kwaAri rwekuti—rwekuti
tigoMushuva. PatakaMuona takavanza, sezvazvaiva, chiso
chedu kubva kwaAri,” nezvose zvakadaro.
46 Asi zvakadaro, zvakafadza Mwari ku—kuti vaMurove.
Zvino Akarohwa, akakuvadzwa, uye akatambudzwa. Akatakura
kudarika kwedu, akaiswa maronda nekuda kwekusarurama
kwedu, uye nemavanga aKe takapodzwa. Oo, zvinofanira
kuva zvichikwezva kuvanhu. Zvinofanira chaizvo kudaro.
Zvinofanira kuzunguza moyo.
47 Asi munoziva kuti dambudziko nderei? Takabvisa
musangano wemunamato weChitatu wemanheru, uye tikaisa
chirongwa cheterevhizheni chinoita kuti vanhu vose vagare
vachivaraidzwa. “uye apo pane moyo, ndipo pane pfuma, ndipo
pane moyowo zvakare.” Uye chii chinoita kuti vanhu vade
kuenda kuzvinhu zvenyika? Saka, ini…Munoziva, chikonzero
muchiita izvozvo? Imhaka ye…Chikonzeroi vanhu vachidaro?

Chii chinoita kuti murume ade kudhakwa? Chii chinoita kuti
vanhu vade kuita nenzira yavanoita nayo? Nyika. Ko munhu
angasarirei kumba neChitatu manheru asingauye kumusangano
wemunamato, kuti aone chimwe chirongwa cheterevhizheni, ko
vangazviitirei izvozvo?
48 Imhaka yekuti mune chimwe chinhu chiri mavari
chinoshuvira kugutswa. Vanoda…Pane kanzvimbo kadiki
mumoyo wemurume kana moyo wemukadzi, uye Mwari
vakazvigadzirira nzvimbo iyoyo pachaVo. Ko ungagoshinga
sei kuedza kutora zvinhu zvemunyika wozviisa umo Mwari
mavakazvigadzirira pachaVo kuti vagaremo.
49 Mwari ndivo mufaro wedu. Mwari ndivo kufadzwa kwedu.
Mwari ndivo kugutsikana kwedu. Ndimo mazvinogara, mukati
umu; siya Mwari vapinde, uye zvadaro zvimwe zvinhu izvi
zvakasofa zvokuti, hautomborina nehanya nazvo zvachose.
50 Oo, vanhu vanamati zvakanyanyisa, vagara vakadaro.
Sezvandakaparidza humwe husiku neche uko, rumutsiriro
rwagara rwunobereka mapatya, saEsau naJakobho: munhu
wemunyika, nemunhu anoshuvira hudangwe. Maona? Zvagara
zvakadaro, pane rumutsiriro rwoga-rwoga rwunobereka
izvozvo.
51 Rumutsiriro rwuno, rwezuva rekupedzisira rwaita zvimwe
chetezvo. Ichokwadi. Saka ngatiendei kudivi raJakobho, uyo
achazogara nhaka, uyo ari kuzopinda munyika yechipikirwa.
Zvino hatigoni kungogutsikana nekungoenda kuchechi
uye nekuisa zita redu mubhuku. Kana tikadaro, pane
chakatsveyama. Ngatirambei tichikwira kumusoro nekumusoro,
kusvikira tasvika kunyika iyoyo yechipikirwa.
52 Ndichiparidza rimwe zuva pakonivenisheni yeChristian
Business Men muPhoenix, Arizona, imomo mu—muimba
yemadhanzi, Ndakati, “Israeri haina kutombobvira yakafunga
kuti, pavaidanidzira nekutamba muMweya, naMiriamu
netamborini iya mushure mekunge vayambuka Gungwa
Rakafa, uye nekuona vaivapa mitoro vafa shure kwavo, havana
kumbofunga kuti vaiva kure nenyika yechipikirwa zvemakore
makumi mana.” Havana kuzvitenda izvozvo. Vaive vachingova
nemazuva anenge mana kuti vasvike.
53 Asi vaifanira kunge vane, munoziva, vaifanira kukwidza
kuna Eksodo 19 vobva vaita mhosho yavo hurusa yavakati
vamboita: vakatozokwidza kunotora murawo, kuitira kuti
vagokakavara nekuita sangano, uye vozviunganidza pamwe
chete.
54 Nyasha dzakanga dzavapa muporofita. Nyasha dzakange
dzavapa gwayana. Nyasha dzakange dzavapa minana. Nyasha
dzakanga dzavapa rumutsiriro rukurusa rwavakamboita.
Nyasha dzakanga dzavapa zvinhu zvose izvi, asi zvakadaro
vakashuvira murawo.



MADZICHANGAMIRE, TINODAWO KUONA JESU 9

55 Ndipo chaipo paive pakamira madzibaba edu muPentekosti
anenge makore makumi mana apfuura. Nyasha dzakange dzapa.
Vose vakanga vari muhumwe. Wese…Pentekosti yakange
iri Pentekosti. Asi havana kukwanisa kugutsikana, nazvo.
Vakatozvirongera rimwe boka rinonzi Assemblies of God.Kwete,
vakatozozviwanira rimwe: Church of God, Foursquare, Oneness,
Twoness, Threeness, Fourness. Uye manga makagara imomo
kwemakoremakumimana.Mwari ivaiwo netsitsi. Tinoda…
56 Saka, vakagaramo kusvikira vanhu vose ivavo vaiva
nemhando yepfungwa yakadaro vapera kufa. Zvino rimwe
zuva, kwakasimuka Joshua, ndokuvambundira vese, zvino
Mwari ndokuti, “Magarisa pagomo iri kwenguva yakareba
zvakakwana. Zvino, ngatiendei kuchamhembe, tichayambukira
mhiri, tonotora vimbiso.”
57 Mwari vanogona kutora maBaptisti, kana maMethodisti,
kana chero hacho chaVanoda. Asi pane mumwe munhu ari
kuenda mhiri. Ndizvozvo chaizvo. Uye chero tichiri kungova
nepfungwa dzedu dzekuzviyera nemapoka uye togara ipapo
tichiti tiri…Oo,muchagara ipapo chaipo. Ndizvozvo chaizvo.
58 Oo, ngatisimukei. Ngatibudei mazviri. Ini zvangu,
zvizunzei uye mucherechedze kuti Mwari vachiri Mwari,
Vatori, vanofanira kuramba vari, kana Vakambova Mwari,
Vachingori Mwari. HaVashandukire kunzira dzedu. Tinofanira,
kushandurira nzira dzedu kunzira dzaVo. Oo, ndanga
ndisingatomboda kutaura izvozvo. Ndango…

Ndi—ndichaverenga rimwe Gwaro zvino. Zvakanaka.
Mutsvene Johane 12:20. Ndichangoverenga ndima pano.

Zvino kwaiva nevamwe vaGiriki pakati pevakange
vakwira ku…mutambo…kundonamata:
Vamwe chetevo vakauya kuna Firipi, waiva

weBhetisaidha reGarirea,…vachimushuvira, vachiti,
Madzichangamire, tinodawo kuona Jesu.
Zvino, vhurai kuna VaHebheru 13:8.
Jesu Kristu mumwe chete zuro,…nhasi,

nokusingaperi.
Vangani vanozvitenda izvozvo nekurevesa nemoyo wenyu

wese?
Zvino, mangwana manheru tiri kuenda kushumiro

dzekuvhangera. Manheru ano tiri kuda ku…tinokusiira pane
kupodza kwaMwari.
59 Zvino, pane chinhu chimwe kutaura pamusoro pechimwewo
chinhu, uyezve ndechimwewo chinhu chekuita kuti zvatataura
zvive chokwadi. Uye rose iShoko raMwari, uye chinhu choga
charinoda kutenda kunoita kuti chero vimbiso yaMwari
ishande. Ndizvozvo. Kana Mwari vakaita vimbiso, saka Mwari
vanosungirwa kuvimbiso yaVo.

60 Zvino, ndinoda kuti mungondipa nguva yenyu zvizere
kwemaminitsi mashoma. Kana mukandipa maminitsi
angangoita makumi matatu, tozobva tadaidza mutsara
wekunamatira, uye maminitsi mashoma, tozogona kuenda
kumba.
61 Zvino, chinhu chekutanga ndechekuti: Munotenda here kuti
Jesu Kristu ndiye mumwe chete zuro, nhasi, nokusingaperi?
Munozvitenda here izvozvo, nekurevesa? Ndiye mumwe chete
here pane zvinotarisirwa? mumwe chete musimba? si—simba
rimwe chete raAimbova naro? kunzwira kumwe chete? Dai
Anga ari pano, izvo zvaAri nhasi uno, Angazoita here chaizvo
sezvaAkaita paAiva pano kumashure?
62 Kana kuti, munofunga kuti mushure mezviuru zviviri
zvemakore Akati wedzerei huchenjeri zvishoma, kuwedzerwa
hungwaru zvishoma, anoziva kuita kuti chechi ive yakasiyana?
Uye Achizofanira kuita seanozokumbira ruregerero pane
zvaAkaita pa—paChechi yePentekosti kutanga, saka obva
AngoZvigadzirira chechi yePentekosti yakasiyana yezera
rekupedzisira? Ingava pfungwa yaKe here?
63 Kwete kana Ari mumwe chete. Anozenge aine mafungiro
mamwe chete. Uye Akange ari Mwari, saka haAkwanise
kushanduka. “Mwari vaive muna Kristu vachizviyananisira
nyika kwaVari.” Saka Anozova nepfungwa dzimwe chete,
nezvinotarisirwa zvimwe chetezvo, simba rimwe chete, neChechi
imwe chete. Ndiyemumwe chete zuro, nhasi, nekusingaperi.
64 Zvino, rimwe zuva kwaiva nevamwe vanhu vakanga
vasati vamboMuona, vakangoerekana vapinda mumusangano,
kana kuti, vauya kuzonamata paPentekosti. Vakanga vanzwa
nezvaKe. Saka vakauya kune mumwe wevaranda vaKe ndokuti,
“Changamire, tinodawo kuona Jesu.” Uye nekukumbira
muranda uyu, muranda uyu akaunza Jesu kwavari.
65 Zvino, kana Ari mumwe chete zuro, nhasi, nekusingaperi,
uye wasimudza maoko ako kuti unoda kuMuona, saka zvino sei
tisingaMuone? Ndiwomubvunzo wacho. HatingaMuonewo here?
KanaArimumwe chete, saka sei tisingakwanise kuMuona?
66 Wasimudza ruoko rwako semaGiriki aya. Unoda kuMuona.
Ndinosimudza ruoko rwangu. Ndinoda kuMuona. Uye
Akavimbisa kuti Achange anesu uye haazombotisiya. “Ndinemi
nguva dzose, kunyangwe kusvikira kumagumo.” Anogara ari
pano, mumwe chete zuro, nhasi, nekusingaperi. Saka chii
chanetsa? Sei tisingakwanise kuMuona?
67 Zvino, kana Akauya pakati pedu manheru ano…Zvino,
kana uri muenzi unogona kusazvinzwisisa izvi, asi ndinoda kuti
udhonzere pasi zvose zvinovharidzira, uye wogara wakanyarara
hako kwe—kwenguva yemusangano yasara, uye wonyatsoteerera
kuMashoko aya, vimbiso dzandichakuverengerai, dzakanyorwa
pano mune…pabepa rino, kubva muBhaibheri. Uye ndi—

ndinoda kukuverengerai dzimwe vimbiso nekuona kana Achiri
mupenyu kana kuti kwete, tione kana chinamato chedu
cheChikristu chiri chinamato chechokwadi, uye kana mafungiro
edu echiPentekosti acho ari echokwadi, kana kuti handiwo.
68 Kunyange, ini ndinotenda mune, zvino, kunyangwe
mukukanganisa kwayo kwese, ndichiri kuisarudza iyo kuva
chechi, zvino, kwete nekuti maPentekosti. Pentekosti haisi
sangano. Zvino, imi maBaptisti nemaMethodisti zvirangarirei
izvozvo, maKatorike nemaPresbyteriani, hamugone kuita
Mwari sangano. Hauiti Mwari sangano. Pentekosti chiitiko
icho maMethodisti, maBaptisti, maPresbyteriani, maKatorike,
navose vanogamuchira.
69 Zvino, ndakagara ndichiti, “Kana munhu ari muKatorike,
uye achivimba nechechi yeKatorike kuti awane ruponeso,
akarasika. Uye kana ari muBaptisti uye achivimba nechechi
yeBaptisti kuti awane ruponeso, akarasika. Kana ari
muPentekosti uye achivimba nechechi yePentekosti kuti awane
ruponeso, akarasika.
70 Asi kana ari muKatorike uye achivimba naJesu Kristu,
akaponeswa nokutenda, kutenda kwake iye. Kana ari
muBaptisti, kana muPentekosti, uye akatarisa kuna Jesu Kristu
kuti awane ruponeso, nekuti wakaponeswa nekutenda, uye
izvozvo kubudikidza nenyasha dzaMwari, ndizvozvo, kutenda
kwako pachakomuna JesuKristu ndiko kunokuponesa.
71 Zvino, kana iri riri Bhuku raKe…Ndakava nehurukuro
kasiri kare nemuprisita weKatorike. Akauya kumba kwangu
kuzobvunza kana ndakabhabhatidza mumwe musikana
uyo…paakanga achiri mucheche, kana kuti, musikana
mudiki angangoita makore gumi nemashanu okuberekwa,
akange aroorwazve, uye akaroorwazve nemuKatorike. Uye
musikana…akatozomubhabhatidzazve zvakare. Bhishopi
akandibvunza mimwe mibvunzo. Zvino akandibvunza kana
ndakamubhabhatidza, zvino ndakaudza musikana kuti,
“Rubhabhatidzo rweChikristu kubudikidza nekunyudza
mumvura.”

Uye akati, “Chechi yeKatorike yaisimboita izvozvo.”
Ndikati, “Riinhi?”
Saka akadzoka shure ndokuti, “Mumazuva emuBhaibheri.”
Ndikati, “Saka munotaura here kuti—kuti Bhaibheri

ndiro…Chechi yeKatorike ndiyo yakanyora Bhaibheri?”
72 Akati, “Jesu Kristu akaronga sangano rechechi yeKatorike
ndokuisa Petro kuva musoro wayo nevaapostora gumi nevaviri;
uye ndiyo yaiva chechi yekutanga yeKatorike.”
73 Ndikati, “Zvino kana isingakundike, uye isingashanduke,
sei kwakava nedzimwe shanduko dzakawanda dzakaitwa?
Handiti, mune vakadzi zviuru gumi kunze uko vamuri kunamata

kwavari, vanhu vakafa. Uye pane Murevereri mumwe chete,
rakadaro Bhaibheri, pakati paMwari nemunhu, uye ndiye
Murume uya, Kristu Jesu, kwete vanaMaria, hapana kana
chimwewo chinhu. Maona?” Ndikati, “Sei?”

Akati, “Saka, munoona, VaBranham, hatifanirwe
kukakavadzana paShoko.”
74 Ndikati, “Handisi kukakavara paShoko. Ndiri
kungokubvunzai chete.” Ndikati, “Ndine Two Babylons
raHislop. Ndine nhoroondo dzekaresa dzandinogona kuwana.
Heino Nicene Fathers, Kanzuru yeNicaea, Pre-Nicene Council,
naose, imo muno chaimo mukamuri yangu yekuverengera.
Ndiratidzei chero papi zvapo paiva nechechi yeKatorike
kusvikira 305. Ndiratidzei payaive iri.”

Iye—iye akati, “Uri kunokoramunhoroondo.”
75 Ndikati, “Ndinoziva sei kuti pakambova naGeorge
Washington pano, kunze bedzi nenhoroondo? Ndiratidze
chimwe chinhu chakasiyana.” Maona? Ini ndikati. Ndizvozvo
chaizvo. Mwari havana kumbobvira vakaita sangano rechechi,
uye harina kumbenge riri zano raMwari kuzviita. Amai
vechechi dzemasangano ndiyo Katorike, uye mamwe ose anobva
kumasangano mamwe chete iwayo maringe naZvakazarurwa 17.
Ndizvozvo chaizvo. Kuputsa kuyanana…
76 Tese tiri vamwe. Pentekosti ndeyeMethodisti, Baptisti,
Katorike, Presbyteriani, “Ani naani anoda, ngaauye, anwe kubva
muzvitubu zvemvura yeHupenyu pachena.” Ndizvozvo. Zvino,
kana Jesu ari…
77 Zvino, handisi kutaura ndichipesana nemasangano aya,
asi kana ukaisa kafenzi kakapoteredza…Sechimwe chinhu
chidiki chandakaona pane imwe nguva, kamwe katsoko kadiki
kaive kakagara kumusoro mumuti. Zvino ndokuti, ndokutarisa
kune dzimwe tsoko diki, kakati, “Munoziva vanotiudza kuti…
vachitiudza, kana kuti, vanotaura zasi uko kuti—kuti vakabva
kwatiri.” Kakati kaisakwanisa kuzvitenda izvozvo.
78 Kakati, “Ndingakomba muti wangu nefenzi here pano
kuitira kuti imwe hama yangu tsoko isakwanise kuuya kuzotora
kokonati painenge yazoridira? Ndingati here ndini ndega tsoko
iripo mu—mumiti?” Zvino, ndokuti, “Kana zvakadaro, manje
rudzi rwetsoko rwawira pasi.” Ndizvo, saka, zvakada kunge zviri
izvowo zvakare. Hongu.
79 Patinoedza kuisa ruzhowa pane chimwe chinhu…
Mwari havachiise muruzhowa. Vanoputsira ruzhowa pasi,
vachikoromora madziro epakati anopatsanura uye, zvose zviri
muhumwe muna Kristu Jesu. Mweya Mutsvene ndewedu tose,
kuti tose tione kubwinya kwaMwari.
80 Mumisangano yangu yese handisati ndamboMuona achiti,
“Saka, muchinda uyu muPresbyteriani, saka haakwanisi

kupodzwa. Uye uyu muBaptisti, saka haagone kupodzwa.”
Havapodze vanhu nenzira iyoyo. Zviri pahwaro hwekutenda
kwavo uye kwete sangano ravo. Ndizvozvo.

Zvino, kana Ari mumwe chete zuro, nhasi, nekusingaperi…
Chechi yeKatorike inozoti, “Chokwadi, tinozvitenda izvozvo.
Tinozvitenda izvozvo muchechi medu.”

MuBaptisti anozoti, “Tinozvitenda izvozvo muchechi
medu.”

MuKatorike oti, “Tinozvitenda”muchechi iyo.
81 Zvino, kana dai ndaizoita kutaura uku ndichikuisa pahwaro
hweBaptisti, iyo chechi yandakabva kwairi…Kana dai
ndaizokuisa pahwaro hwePentekosti, kana dai ndaizokuisa
pahwaro hwerimwe remasangano ePentekosti, ndingasva hangu
ndatongomira. Ndizvo zvoga.
82 Asi pane chinhu chimwe chete chekuita. Panofanira kuva
nechimwe chinhu chechokwadi uye nechimwe chisiri icho.
Ndicho chokwadi chaicho. Iwe haugone kuwana zvakashata uye
nezvakanaka panguva imwe chete. Tine dhora renhema nekuti
rakagadzirwa richibva padhora rechokwadi.

Zvino, ndeupi—ndeupi musiyano wacho? Ko tinozoziva sei
zvino? Chechi yeKatorike inoti, “Ndisu sangano rekutanga
pane ose.”

Pentekosti yakati, “Handiti, takatangira kumashure uko
pasati pava nesangano.”

Zvakanaka, isu tichaendereramberi nezvese izvi.
MuBaptisti ndokuti, “Takatanga kubva pana Johane.

Ndiye aive muBaptisti wekutanga, kunyange Jesu asati auya
panzvimbo.”

Manje, maizova nemhando dzese dzemakakatanwa. Asi
ngatizvitorei uye tigoona.
83 Zvino, tomboti taenda kudhorobha kunotsvaga Jesu, kuti
ndiYe mumwe chete here? Toona mumwe murume achiuya
nenguwo seyaAipfeka, uye aya—uye aya mafungiro epfungwa
yacho yekuti Aiva nevhudzi refu. Hatina pakanyorwa nezvazvo,
kuti Akambova nevhudzi refu. Hatizive.
84 Asi tomboti ta—taona murume anotaridzika semufananidzo
wenyanzvi yekupenda yakapenda Jesu, uye aine mavanga
mumaoko ake, mavanga mutsoka dzake, ne—nemavanga
eminzwa, nezvimwe zvakadaro, uye achitaridzika sezviri, kuda,
mufananidzo waKe waHofmann, waive Musoro wepaMakumi
Matatu Nematatu, kana zvichida mimwe yemumwe wacho,
sekufemerwa, kana—kana mumwe mufananidzo, izvozvo
zvakadaro haangambove ari Jesu, nekuti ndokuudzai chikonzero
nei: Nekuti hapana munhu achaona Jesu panyika ari
mumutumbi wenyama kusvikira Atanga aenda mukubwinya;

nokuti tichabvutwa kuti tisangane naYe muchadenga.
Ndizvozvo chaizvo.

Oo, Akati mumazuva ekupedzisira, kuchave navanaKristu
venhema, uye nezvose vachiti, “Tarirai, Ari mugwenga; muimba
yakavanzika; musazvitenda.”
85 Asi Ari pano muchimiro cheMweya Mutsvene, uye Mweya
wakanga uri muna Kristu uchaita zvinhu zvimwe chete
zvaAkaita, nekuti Hupenyu humwe chete. Kana ukaisa hupenyu
hwe—hwemuzambiringa mudzinde remagaka, rinozobereka
mazambiringa. Kana ukaisa hupenyu hwemuti wemapichisi
mu—mumuonde, unozobereka mapichisi. Maona? Ndizvo
chaizvo. Nekuti ndihwo hupenyu hurimauri, hwunobereka.

UyeHupenyu huri muChechi yaJesuKristu huchaitamabasa
nezviratidzo zvaJesu Kristu.

Zvino Chechi idungamunhu. Mwari vanoshanda neIsraeri
serudzi, asi Marudzi sedungamuhu. Zvino, mazvibata, handiti?
Maona? Dungamunhu…

Rudzi—rudzi rwuchaponeswa panouya Israeri.
Rwuchangozvarwa muhusiku humwe apo Israeri paichauya
kuna Mwari panguva imwe chete.

Asi zvino, kana vari Marudzi, idungamunhu. Vanhu
vaAkatora kubva kuMarudzi kuitira Zita raKe, vachiumba
Mwenga waKe.
86 Zvino, tingaita sei manheru ano kana tichida kuona
kuti Ari muchechi yaani? Kana ndaida kuona kana Ari
muchechi yePentekosti, kana ndaida kuona kuti Ari muchechi
yeBaptisti, kana chechi yeKatorike (sangano rekaresa), kana
kuti nderipi randai…? Lutherani, ndiyo inotevera Katorike,
uye Hwisiri ndiyo inotevera, zvichienda zvichidzika saizvozvo.
Kana ndikaendako, ndotarisa machechi iwayo, ndaizotsvagei?
Murume aitaridzika saYe here? Kwete. Panogona kunge
paine varume vakawanda vakafanana naYe, chaizvo-chaizvo.
Ndaizotsvagei?
87 Zvino ndaizotsvaga murume ane Hupenyu maari.
Ndaizotsvaga Chechi ine neMweya mavari sezvingori Mweya
waKe. Maona? Ndaizotarisira kuona mabasa aKe. Akati, “Uyo
anotenda maNdiri (Mutsvene Johane 14:12), Uyo anotenda
maNdiri, mabasa aNdinoita naiye achaaitawo.” Ndizvo here?
Zvino isu…Akati, “Uyo anotenda maNdiri, mabasa aNdinoita
naiye achaaitawo.”
88 Zvino, munoona mududziro imomo, rakati, “Makuru kune
aya achaaita, acha…” asi izvo, chaizvoizvo, dudziro chaiyo
kubva mazviri ndeye kuti…Ndine Duramanzwi reBhaibheri
reChigiriki, uye rinoti, “Uyo anotenda maNdiri, mabasa
aNdinoita naiye achaaitawo, uye mazhinji kudarika aya
achaaita,” kwete makuru, nekuti hakuna makuru avaigona

kuita. Akamutsa vakafa, akaporesa vanorwara, akamisa
zvisikwa. Hapana chimwe chingadarika pakukura. Asi
iwo—kwete mumhando, asi muhuwandu Anogona kukura
zvakadarika.
89 Nokuti ipapo iYe…Mwari vakanga vari muMunhu
mumwe chete, Kristu Jesu; maAri maigara huzaro weHumwari
mumutumbi. Zvino, Shongwe yeMoto iyoyo payakaburuka
paPentekosti, cherechedzai, Ndimi dzeMoto dzakagara pane
mumwe nemumwe wavo. Vasati vatanga kutaura nendimi, paive
neNdimi dzeMoto. Vakanga vari Mwari vaiZvipatsanura kubva
kuShongwe yeMoto vachipinda munhengo yega-yega yeChechi
yaVo. Mwari vachiZvipatsanura kuti pasi rose Vave kwese-
kwese hako panguva imwe chete.
90 Iko zvino misangano yekunamatira vanorwara iri kuitika
muAfrica. Zvirema zviri kufamba, mapofu ari kuona,
kupoterera pasi rose, Chechi yepasi rose yaIshe Jesu Kristu
iri mune mumwe nemumwe wevanhu, varume vari kurarama
uye vachiMushumira. Mwari vakaZvipatsanura ndokuZviisa
pakati pavo.
91 “Nezuva iroro muchaziva kuti Ndiri muna Baba, uye
Baba vari maNdiri, iNi mamuri nemi maNdiri.” Maona?
Maona? “Ndichave…Kwechinguvana uye nyika (kosmos uko,
hurongwa hwenyika), haizoNdioni zvakare. Asi imi, Chechi,
muchaNdiona, nekuti iNi, iNi ‘chisazitasingwi,’ Ndichange
ndinemi, kunyange mamuri, kusvika kumagumo enyika.”
Ndizvozvo. “Ini, iNi ndichange ndinemi…” Munoona, Chechi
yepasi rose yaIshe Jesu Kristu. “Ndichange ndinemi. Mabasa
aNdinoita muchaaitawo.”
92 Zvino, ngatimbofungai kwechinguvana zvino zvaAkaita
kareko. Ngationei kuti imhandoi yemabasa aAkaita, uye kuti
AkaZvizivisa sei. Zvino, tinotora, semuenzaniso, Ainzi Mesiya.
ZvinoMesiya zvinoreva kuti, “UyoAkazodzwa,” Kristu. Akanga
akavimbiswa kubva mubindu reEdheni, kumashure muna
Genesi.
93 Zvino, tinongodzokera shure tonoona. Zvino isu—isu
taverenga manheru ano kubva muna Mutsvene Johane 12.
Ngatidzokerei kuna Mutsvene Johane 1, uye ipapo tichazoona
zvaAive. Uye kana tikakwanisa kuona zvaAiva, nechechi yaAive
ari mairi, kuti isangano ripi raAienda kwariri, zvino kana riri
sangano redu tinogona kugutsikana naro.
94 Uye tichaona zvaAiva, uye nezvaAiva panguva iyoyo, uye
nezvaAkaita panguva iyoyo, Anofanira kuva chinhu chimwe
chetecho, uye oita zvimwe chetezvo nhasi uno, nekuti Akataura
kuti Aizoita. Izvozvo zvingagutsa chechi here? Zvakanaka zvino,
ngatingodzokerai uye tione.
95 Zvino, ndichanokora, uye imi mugoverenga. Kana—kana
maenda kumba, torai zvitsauko izvi sezvandataura nezvazvo

pano apa. Uye zvakare, kana tichinge…tanga tiri kuzova
neshumiro yokunamatira vanorwara nguva dzose, tinongoramba
tichirovedzera kubva kuna Genesi kusvika kuna Zvakazarurwa
kuratidza kuti ichi ndicho chokwadi.
96 Zvino, unogona kuva nepfungwa dzako dzine
padzakanyatsomiswa (vaFarise ndizvo zvavakaita) pamusoro
pezvaizoitwa naMesiya achinge Auya. Asi Akauya zvakati
siyanei. Kunyange zvakadaro Akauya chaizvo sezvakataurwa
neMagwaro, nzira iyo iYe…ivo…Magwaro akati Aizouya
nayo. Zvino, ngatiMucherechedzei kwechinguvana.
97 Tinoona kuti, mushure mekuzvarwa kwaKe, kusvika
pamakore makumi matatu, mukoma waKe mwana wemukoma
waamai vake wekune imwe mhuri, Johane, aibhabhatidza ari
murenje. Zvino Jesu akadzika zasi ndokunobhabhatidzwa,
zvino matenga akazaruka, uye ndokuona Mweya waMwari
uchiburuka senjiva. Zvino Akaenda murenje uye ndokuedzwa
na…mazuva makumi mana nadhiyabhore, akadzoka
neshumiro yaKe.
98 Uye chinhu chekutanga chaAkatanga kuita, tinoona
pano muna Johane 1, Akatanga kufamba achipodza vanhu
vanorwara. Uye ipapo kwakanga kuine mumwe murume ainzi
Andrea akanga atenda kwaAri. Ngatimutorei kwechinguvana.
Ngatitorei zvino kuti AkaZvizivisa sei saMesiya.
99 Zvino, rangarirai kuti Mwari vanogara vachipa zviratidzo
nezvishamiso. Vangani vanozvitenda izvozvo? Zvino,
muTestamende Yekare…Zvino, nyatsoteererai. Zvisati-…
Hazvizotore nguva yakareba. Kana tikakwanisa kukuitai
kuti muone Mharidzo, imi…hapazove nemunhu muno
anenge ari muhwiricheya. Hapazove nemunhu anorwara
muchivakwa chino mumaminitsi makumi mana kubva zvino,
kanamukateerera monyatsozvibata nepedyo.

Zvino, ngatingozviratidzei pachena. Ndizvo zvakataurwa
neBhaibheri. “Edzai zvinhu zvose.” Zvino, kana Akaita vimbiso,
Anofanira kuchengeta vimbiso yacho.
100 Uye Mwari, muTestamende Yakare, kana muporofita
akaporofita, kana muroti akarota hope, nzira yavaiwana nayo
kuti chaiva chokwadi here kana kuti kwete, vaidzika kuUrimi
neTumimi. Vafundisi nevamwe vakadaro vanoziva pamusoro
payo, hombodo yepachipfuva yaAroni. Akanga ane matombo
gumi namaviri ari matombo ekuzvarwa kwemadzitateguru.
Yaive yakarembera pabango mutemberi. Zvino kana muporofita
achinge atanga kuporofita, kana muroti achitaura hope, zvisinei
nekuti zvainzwika sechokwadi zvakadii, kana isina kuratidza
mubatanidzwa wezviyedza imomo, chemweya chakanga chisiri
kushanda. Saka vairamba shoko racho.
101 Handina basa kuti chinonzwika sechakanaka sei, kuti
chinoenderana sei nedzidziso yebhaibheri yaChiremba Nhingi-

nhingi, kana kuti chinoenderana sei ne…chechi iyi kana
sangano iro, vaichiramba nekuti chemweya chakanga chisina
kuitika. Ameni.
102 Ndiri kutanga kunzwa manyukunyuku ekunamata. Hongu,
changamire. Apo pana Mwari wemweya, pachave nezvinhu
zvemweya zvichange zvichiitika. Haukwanise kubva pazviri.
Zvinotongofanira kuva saizvozvo.
103 Zvino, cherechedzai, zvino, pakapera huprisita ihwohwo,
huprisita hwaAroni, zvino Urimi neTumimi iya yakabva
yabviswa. Asi Mwari vane imwe Urimi neTumimi, inova iyo
Shoko raVo, Bhaibheri.
104 Zvino, kanaMwari vakaita vimbisomuBhaibheri, uyewobva
waigamuchira, vimbiso yemweya inopa kuratidza kwemweya,
nekuti Mwari vachasimbisa Shoko raVo. Zvirokwazvo. Kana
zvikasadaro, ipapo harisi Shoko raMwari. Kana risiri…
105 Zvino—zvino kana kutenda kwedu kusina kukura
zvakakwana, usairamba, kana Mwari vakaita vimbiso, iti,
“Ndizvozvo, asi handina kutenda kwakakwana kwekuzviita,”
rega mumwe wako azviite.
106 Kana ndisina kutenda kwakakwana kuti nditange kufamba
sezvakaita Enoki, kuita rwendo rwemasikati ndoenda kuMusha
pamwe naMwari, handizomire munzira yemumwe munhu
ane kutenda kwakakwana kwekuzviita. Ndichati, “Mwari
ngavarumbidzwe nekuda kwehama iyi, akanyatsofamba
achibva panyika, ndinongotenda nekuda kwaizvozvo, ini—ini
handikwanise kuzviita, asi iye…Ndinotenda kwazvo kuti
akazviita. Ini…” Maona? Ndinozvitenda izvozvo, uye handidi
kumira munzira yemumwe munhu ane kutenda kwekuita
kuti Shoko raMwari risimbiswe. Iye zvino, zvinofanira kubva
muShoko.
107 Zvino, Jesu paakauya, Akauya kune Vari vaKe, maJudha.
Zvino, tinoona kuti Aiva nechiratidzo chaMesiya chaiMutevera.
Johane akapupura pamusoro pacho, uye chaitaridzika
senji—njiva, Chiedza, chichiburuka kubva Kudenga.
Akachicherechedza. Zvino, Chiedza ichocho, kana kuti njiva,
payakapinda muMwanakomana wemunhu, tinocherechedza
zvakaitika.
108 Andrea, ngatitangei naye. Isu…Zvino, muna Mutsvene
Johane 1, chitsauko 1, chandiri machiri. Tinoona kuti Andrea,
paakangotenda pana Ishe Jesu Kristu, anoenda kunotora Simoni
Petro. Zita rake rainzi Simoni ipapo, uye akati kuna Simoni,
“Zvino, unofanira kuuya kuzoona.” Ngatipindei muhurukuro
yavo. Vose varedzi vehove.
109 Ndinoona Simoni, zvichida mukuru pavaviri ava, akagara
padivi peigwa ndokuti, “Andrea, zvino unoziva kuti tiri
vaviri tiri vaFarise, nokuti tiri kutevera baba vedu vekare,
muFarise. Uye ndinorangarira, Andrea, baba vasati vafa

ndichiri mukomana mudiki, rimwe zuva mushure mekunge
taraura hove mugungwa zuva rose, takapinda; zvino baba
vakanga vanamata zvakasimba kuti vawane hove. Zvino paawa
yekupedzisira chaiyo takabata hove kuti tiwane zvekudya zvedu
zvezuva raitevera. Oo, ndiri kuona ma—mapfugamiro aiita amai
vachigara vachinamata. Taivimba sei naMwari kuti vatibatsire.”

“Oo, zvirokwazvo, mukoma Simoni. Ndinozvirangarira
zvakanaka chaizvo.”
110 “Zvino, ndinorangarira,” (Simoni) “baba vangu vakati
kwandiri rimwe zuva vachipuruzira vhudzi rangu kumashure,
uye ndikaisa maoko angu pavhudzi ravo jena, ivo ndokuti,
‘Simoni, mwanakomana wangu, ndakagara ndichida kurarama
kuti ndione zuva iro Mudzikinuri wedu, Mesiya, anozouya.
Asi ndave kuchembera zvino, saka ndinofungidzira kuti
handizokwanisa kuMuona, Simoni. Asi iwe uri mukomana
mudiki. Pasina kupokana uchaMuonamuzuva rako.
111 “‘Zvino, pachava nebishapisha rakawanda kwazvo. Zvagara
zvakadaro, Simoni. Chemweya chisati chaitika, pachange pane
zvakawanda zvenhema zvichaitika. Asi ndinoda kuti urangarire
izvi, Simoni, kuti kanaMesiya auya, Mesiya achava nechiratidzo
chaMesiya. Uye uchaMuziva nechiratidzo.
112 “‘Mosesi akataura kudaro, nekuti Mosesi wakati, izvo—
mune, umo muchitsauko cha—chaDheuteronomio, tinowana
izvi, kuti Akati Ishe…’” (Dheuteronomio 18:15, kana muchida
kuzvinyora pasi kuti mugozozviverenga. Verengai chitsauko
chacho chose, zvichidzika.) “‘…chekuti Jehovha Mwari wenyu
achakumutsirai muporofita akafanana neni. Zvichaitika kuti
ani naani asingazombonzwi muporofita uyu achabviswa pakati
pevanhu.’” Maona?
113 “Zvino, vakati, ‘Zvino, rangarira, Simoni, panogona kuva
nevatauri vane simba vachasimuka. Panogona kuva nevarume
vakuru vachasimuka. Asi rangarira, semaJudha, tinoziva kuti
Mwari vari kutitumira Muporofita, Mesiya-Muporofita. Uye
chikonzero…Zvino, tave nemakore mazana mana zvino, kubva
pana Maraki, hatina kumbova nevaporofita, asi kana Mesiya
auya, Achange ari Mwari-Muporofita. TichaMuziva naizvozvo.
Zvino, usakanganwa izvozvo, Simoni.’”
114 Zvino, anoti, “Andrea, unogona kuti uyu munhu mukuru.
Anokwanisa kukatyamadza vanhu. Asi kwandiri, Anofanira
kunge ari Muporofita nekuti Mesiya…

Uye ndakakunzwa uchitaura nezvemurume uya murenje
nezvimwe zvakadaro, Johane. Iye, zvichida, aiva muporofitawo
zvakare. Handizive.
115 Asi Mesiya uyu achange ari Mwari-Muporofita. Achava
Muporofita nezvimwe pamusoro. Achange achipfuurira kungova
muporofita. Achange ari Muporofita nezvimwe pamusoro.
Ndichaenda newe rimwe zuva.”



MADZICHANGAMIRE, TINODAWO KUONA JESU 19

116 Ndinogona kufungidzira ndichiona Andrea, zvino, achienda
kushumiro kunonzwa Jesu weNazareta, zvino obva auya kumba
omuudza zvimwe zvinhu zvainge zvaitika. Saka zuva rakatevera
pamwe Simoni akafunga kuti regai ndiende.
117 Uyemunorangarira, akazopihwamakiyi, Simoni akazopiwa,
gare-gare. Akanga ari munhu asina zvaanoziva. Haana kubuda
achibva mune mamwe emaseminari, chero zvikoro zvavo
zveBhaibheri. Aisatokwanisa kana kusaina zita rake pachake,
Simoni Petro. Bhaibheri rakati akanga asingazive uye asina
kudzidza, asi vakacherechedza kuti akambenge aina Jesu.
Zvino, ndicho chinhu chine basa. Ndiyo Pentekosti yechokwadi.
Maona?
118 Zvino, tinoona kuti akadzikako uye pamwe
akafamba naAndrea, nemhomho huru yevanhu yakanga
yakamukomberedza. Zvino paakangosvika pamberi paIshe
Jesu, achipishana pfungwa kuti ndiYe here Mesiya. Zvino, tiri
kuzoona kuti Mesiya aive ani.
119 Zvino paakangopinda muHupo hwaMesiya, Akamutarisa,
iYe ndokuti, “Zita rako ndiSimoni, uye uri mwanakomana
waJonasi.” Oo, ini zvangu. Izvozvo zvakamukwanira. HaAna
bedzi kungoziva kuti aive ani, Aiziva baba vaya vekare
vane humwari vakanga vamuudza zvaAizova. Zvakabva
zvazvigadzirisa zvachose. Ndiye aiva ari Mesiya. Hongu,
changamire.
120 Kana aive Mesiya nezuro achiZvizivisa kune Vari vaKe,
ndiye Mesiya nhasi achiZvizivisa kune Vari vaKe. Rangarirai:
kune Vari vaKe. Tichasvika kwazviri muchinguvana.
121 Zvino, chaiva chii? Paive nevakawanda vakamira ipapo,
pamwe, vaisazvinzwisisa izvozvo. Asi Simoni akazviziva,
nekuti akanga achitsvaka mhando yeMunhu akadaro.
Akatungamirirwa neMweya. Akaziva neMagwaro kuti ndiye
chaiye aiva Mesiya. HaAna kungoziva iye chete, asi Akaziva
baba vake, uye akadanamazita avo vari vaviri.
122 Zvino hapo paive pamire murume anonzi Firipi, zvino
Firipi akati, “Inga, ndizvo. Ndinoziva kuti ndiMesiya uyu.”
Zvino akapoterera chikomo ndokuenda, mamaira gumi
nemashanu achipoterera chikomo, kunotsvaga shamwari yake
kuti agomuudzawo nezvazvo.
123 Pane chimwe chinhu, chekuti kana wanyatsoona chiratidzo
chaKristu, haugone kunyarara. Unofanira kutoudza mumwe
munhu nezvacho. KungoMubata chete, izvozvo zvinotungidza
mweya wako.

“Ndinofanira kuwana…Ndine shamwari yangu inonzi
Natanaeri. Iye munhu mukuru. Mudzidzi akaisvonaka.” Zvino
akapoterera gomo achienda.

124 Zvichida yakanga yava nguva yemanheru paakapinda.
Anogogodza pamusuwo, zvino Mai Natanaeri ndokuuya
kumusuwo. “Hameno, kana asiri shamwari yedu Firipi.”

“Oo, Natanaeri ari kupi?”

“Ari kufamba-famba hake kunzemuochadhi.”
125 Akabuda achienda kunze muochadhi, zvino ndokuwana,
kunze uko pasi pemuonde, akawana Natanaeri akapfugama
namabvi ake, pamwe, achiti, “O Ishe Mwari, Makativimbisa
rudzikinuro. Tiri kurwutsvaga. Tanga takarwumirira. Ko
Muchazviita rinhiko, O Ishe Mwari? Ndakamirira vimbiso
iyoyo yaMakapa.” Anosimuka, ogumha-gumha guruva pahanzu
dzake—dzake sekudai, uye ndokucheuka, zvino ndiani akanga
akamirapo kunze kwaFiripi.

Akati, pasina kupokana, “Firipi, shamwari yangu.”
126 Zvino asati atombotaura chero chinhu, “Zviri kufamba here?
Miti iri sei hayo?” aiva neshoko rechimbi-chimbi, chimwe chinhu
chemazvirokwazvo. Akati, “Huya, uone Munhu watawana.”
Oo, kungonanga panyaya yacho chaipo. “Huya uone Munhu
watawana, Jesu weNazareta, Mwanakomana waJosefa. Ndiye
Mesiya. Ndinoziva kuti ndiYe Mesiya.”
127 Oo, zvino, ndinogona kufungidzira Natanaeri achiti,
“Zvinoka, Firipi. Zvino, ndinoziva zvidzidzo zveBhaibheri
zvizhinji zvatakava nazvo, kudzidza kwakawanda kwakanaka
kwatakava nako tese. Uye tinoziva, iwe neni tinoziva…
128 “Zvino, chii chakaitika, Firipi? Asi wakatsaukira kumawere
pane imwe nzvimbo? Saka, chii chakaitika kwauri, Firipi? Zvino,
haikona kuuya kuzondiudza kuti—kuti Mesiya uyu angabuda
muNazareta. Zvino, tinoziva, takanzwa kutaura kwaKayafasi
kwokupedzisira, kuti rimwe zuva Mesiya achauya, uye zvichida
Aizomhara sendege, unoziva, kunze chaiko kwematende
etemberi.
129 “Aizouya kusangano redu, nekuti ndiro gurusa riripo
munyika. Uye Achauya chaiko…Uye kana Akasauya kwedu,
hatisi kuzozvitenda. Hatisi kuzova nechekuita nazvo, hatisi
kuzobatirana nevamwe vose zvavo. Kwete. Zvinofanira…
Achatouya kwatiri. Ndisu vanhu vacho. Uye Achauya kunze uko,
uye Achakwidza kuna Kayafasi, muprisita mukuru, bhishopi
wedu, obva ati, ‘Ndini Mesiya. Ndauya zvino kuzotora hutongi.’
Chokwadi ndiyo nzira yazvichaitika nayo.”
130 Pfungwa iyoyo haina kumbobva muvanhu. Ndizvozvo. Asi
munozivei? Mwari vanoita zvinhu nenzira yaVanoda kuzviita
nayo. Kazhinji Vanozviita zvichipesana nenzira yatakagadzirira
tose kuzvigamuchira nayo, kuitira kuti Vagone—Vagone…
131 Zvino, iVo—iVo vakazvivanza pachaVo kubva kumeso
evakachenjera nevakangwara, uye vakazvizarura pachaVo

kuvacheche avo vanozvininipisa nekudzidza kwaVari. Zvino,
nekukurumidza, tarisai zvakaitika.

Asi ndinonzwa Firipi achienda kwaari nechimwe chinhu
chaive chechokwadi, kwete mamwe mashoko aAkanga ataura,
asi chimwe chinhu chaAkanga aita.

Zvino, ndinomunzwa achiti, “Natanaeri, uri mudzidzi
weMagwaro.”

“Hongu, changamire.”
“Mesiya achavaMunhuwemhando yakaita sei?”
“Handiti, Mesiya achange ari Muporofita.”

132 “Hongu, changamire, ichokwadi, nekuti Mosesi akatiudza,
mutungamiriri wedu, akanga ari, kana kuti, mashoko ake
takavimba nawo, uye tinofanira kuvimba nawo, kusvikira
kwauya Muporofita. Zvino Anenge ari Mesiya, uye aizoratidza
chiratidzo chaMesiya.”

“Hongu.”
133 “Zvakanaka, uyu Jesu weNazareta wandiri kutaura
nezvake…Unorangarira muredzi uya zasi uko wavanodaidza
kuti Simoni, wawakatengera hove nguva iya, uye
aisatombokwanisa kusaina rusiti rwadzo?”

“Oo, hongu. Ndamuziva, uye ndaiziva baba vake chaizvo.”
134 “Saka, rimwe zuva munun’una wake akamuunza muungano
umo maive makamira Jesu. Akatarisa-tarisa, akati, ‘Zita rako
ndiSimoni. Uri mwanakomana waJonasi.’ Unovaziva vose vari
vaviri.”

“Ndizvo zvaAkaita?”
“Hongu.”
“Ndiani akaMuudza nezvazvo?”

135 “Hapana. Simoni aive angounzwawo naAndrea, munin’ina
wake, akauya ikoko. Unoziva hazvindishamise kuti Anogona
kukuudza kuti ndiwe ani kana wasvika ikoko.”

“Manje, handingazivewo pana izvozvo zvino. Ndinofanira
kuzviona. Unoziva, ndanga ndiri muorthodox kwenguva refu.
Saka, ndino—ndinotofanira kuona pamusoro pazvo.”
136 Uye chinhu chekutanga munoziva, zuva rinotevera
pavakauyako, saka, vanogona kunge vakauya mumutsara
wekunamatirwa, kana kuti vanogona kunge vakauyamuungano.
Handizive. Zvisinei hazvo, Jesu paakangomuona kekutanga,
Jesu akaringa-ringa kwaari, akati, “Tarira muIsraeri, asina
ndurumaari.” Izvozvo zvakabvisa kuomararamaari. Izvozvo…
137 Akati…Zvino, zvichida vamwe vavo vaive vakamira pedyo,
vakati…Manje, nhasi vanoti, “Handiti, zvechokwadi, aizoziva
kuti ndizvo zvaari, nokuda kwemapfekero aaive akaita, aiva
muIsraeri.” Kwete, kwete. Vose vekumabvazuva vaipfeka

zvakafanana. Aigona kunge ari muArabhu. Aigona kunge
ari muGiriki. Chokwadi, vese vane hutema, vaipfeka zve-…
vaiva nendebvu nejira rekumonera mumusoro, nemagemenzi
zvakafanana.

Iye—Iye akati, “TariramuIsraeri, asina ndurumaari.”
Oo, zvakanyatsomubata kwazvo. Akati, “Rabhi,

Makambondiona riinhi?”
Akati, “Firipi asati akudana, pawakanga uri pasi pemuti,

Ndakakuona.”
Muteererei. “Rabhi, ndiMi Mwanakomana waMwari; ndiMi

Mambo weIsraeri.” Munoona, achizvizivisa pachaKe kune
Vari vaKe.
138 Zvino, kwaiva nevaya vakamirapo vaizvidaidza kuti
VekwaKe. Mumwe wavo akamira pedyo naYe, zvino akati,
“Munozivei? Ndinofanira kupa mhinduro kumachechi edu.
HaAna kuuya kusangano redu. Saka tichaudza chechi kuti kudii
pamusoro pazvo, kana ivo…? Tinofanira—tinofanira kutaura
chimwe chinhu, nekuti chimwe chinhu chiri kuitwa. Saka isu…
Ko tichaudza chechi yedu kuti chii?”

Mumwe wavo akati, “Ndichakuudzai.” Kanzuru diki
yevashumiri iri neche pakona yakati, “Ndezvadhiyabhore.
Ndizvo chaizvo.”
139 Asi havaikwanisa kuzvivanza kubva kwaAri. Akatendeuka,
achiona mifungo yavo. Akati, “Munotaura izvozvo kwaNdiri,
Mwanakomana wemunhu, Ndichakuregererai nekuda kwazvo,”
asi zvino, kunyatsojekesa Shoko iri, “asi rimwe zuva, Mweya
Mutsvene uchauya, woita chinhu chimwe chete. Shoko rimwe
chete rinoupikisa harizombofa rakakanganwirwa munyika ino,
kana munyika inouya.” Chivi chisingaregererwi, kudaidza
Mweya waMwari uri kuita mabasa aMesiya, sezvaAiita, kuti
mweya wetsvina wakaita semuuki.
140 Akati, “NdiBherizebhabhu, muuki. Ari kuverenga pfungwa
dzavo. Ari—Ari kuverenga pfungwa, kuverenga pfungwa, uye
Anokwanisa kuverenga pfungwa dzavo. Ndizvo zvaAri kuita.”
Havaikwanisa kuti Akanga asiri kuzviita, nekuti ipapo chaipo
zvaivapo, pamberi pevanhu.
141 Asi tarisai varume ava vakanga vakagadzwa kuHupenyu.
O Mwari! Zita ravo nhasi harichafi. Vari muKubwinya pamwe
chete naKristu. Vakazvicherechedza kuvaMesiya. Akati, “Ndimi
Kristu,MwanakomanawaMwarimupenyu,MambowaIsraeri.”

Akati, “Nekuti Ndakuudza izvozvo, unotenda here? Zvino
chiuya uende neNi. Iwe uchaona zvakakura kupfuura izvi.” Asi
nokuti akatenda!
142 Zvino, kana ichocho chaiva chiratidzo chaMesiya nezuro,
uye iYe ari Mesiya mumwe chete nhasi, chinofanira kuva

chimwe chetecho nhasi sezvachaiva nezuro. Ndiko kuZvizivisa
kwaanoita kuChechi yaKe.
143 Zvino, kunongova nemarudzi matatu bedzi evanhu
panyika. Ndivo vanhu vaHamu, Shemu, naJafeti; uye zuva
iroro, raionekwa semuJudha, Murudzi, nemuSamaria. Zvino,
Marudzi, isu maAnglo-Saxon, taive mahedheni mumazuva
iwayo. Tainamata zvifananidzo, vaRoma, nevamwe vakadaro,
netsvimbo kumisana yedu; uye takanga tisiri kutarisira Mesiya.
Uye rangarirai, Mesiya anouya chete oZviratidza kune avo vari
kuMutarisira.
144 Chikonzero tisingaone zvinhu izvi nhasi uno, hatisi
kuzvitarisira. Tiri kutarisa kumachechi edu, masangano edu,
zvivakwa zvedu zvikuru, kuti tiri kukura zvakadii. Bvisai
maziso enyu pane izvozvo. Tarisai kuna Mesiya. Tave panguva
yekuguma.

Zvino, cherechedzai zvakaitika. Zvino tinoona kuti
Akauya. Zvino, pane…Akaita…ndiko kuZvizivisa kwaAkaita
kumaJudha.
145 Zvino, tichatora, tovhura mamwe mapeji mashoma muna
Mutsvene Johane, chitsauko 4. Akanga ari kuenda kuJeriko.
Kana paine akambova muParastina, iri zasi kweJerusarema.
Ndiko kwaAkanga ari munzira yaKe. Asi akanga achifanira,
kupfuura nekuSamaria iri kumusoro kwegomo. Hameno
kuti sei? Zvino, muna Johane 5:19, 5:19, muchaverenga izvi:
“Zvirokwazvo, zvirokwazvo, Ndinoti kwamuri, Mwanakomana
haagoni kuita chinhu maari pachaKe, asi zvaAnoona Baba
vachiita…” Munoona, Aiva Muporofita, chikamu chaKe
cheMuporofita. Zvino, iYe anopfuurira kuva muporofita.
Musafunge kuti ndiri kungoMutimuporofita. Handisi kudaro.
146 Ndanzwa Hanzvadzi Florence vachiimba nguva yadarika.
Ndinoda kuti ivo, humwe husiku, zasi kuno, vazoimba,
Kuburuka Achibva Mukubwinya kwaKe. Ndinofarira rwiyo
irworwo. Zvinoratidza Humwari hwepamusoro-soro hwaJesu
Kristu. Mumazuva avanoedza kuMuita muporofita bedzi,
Akanga ari Mwari-Muporofita. Aipfuura kuva muporofita.
Akanga ari Mwari akaratidzwa; asi chiratidzo chaKe chaMesiya
chaive muporofita.
147 Zvino, tinoona kuti patinoMuona ipapo, amire ipapo;
zvino obva aenda achikwidza kuSamaria. Zvino, maSamaria
aivewo zvakare hafu muJudha neMurudzi, vainamata Mwari.
Zvino, tinoona kuti Akaenda kumusoro ikoko, uye dzakanga
dzava zvekuma eleven kana twelve o’clock. Akatuma vadzidzi
vaKe kunotenga zvekudya, chikafu; akaburukira muSamaria.
Akagara patsime, zvichida maonekero enzvimbo akakura,
chimwe chinhu chakaita semufananidzo wakanaka uyu
kumashure kuno, akagara kunze uko patsime. Kana wakambova

kuSamaria, uye wocherechedza tsime remuguta revanhu vose
ikoko, richingoriko.
148 Zvino dzakanga dzava nguva dzingaite eleven o’clock
masikati. Paiva nemukadzi akabuda kuzochera mvura.
Ngatifungei kuti aive ane runako, sevamwe vakadzi vemazuva
ano, kungoti zvaive zvakanoti siyanei zvishoma. Zvino
tinoona kuti iye…[Ungano inoseka—Mupepeti] Ehe. Ndanga
ndichifunga nezvake, ari kuzonova…kumuita kuti ave
nevhudzi refu.
149 Ndanga ndichifunga nezvemukadzi uya akageza tsoka
dzaJesu, munoziva, nemisodzi yake ndokudzipukuta nebvudzi
rake. Angadai aizova nenguva yakaoma…Aitozofanira
kunge akamira nemusoro wake nhasi uno kuti awane vhudzi
rakakwana zasi uko rokupukuta tsoka dzaKe naro. Vakarigera
rese. Bhaibheri rakati, “Ndiko kubwinya kwake,” saka
akangogera kubwinya kwake. Handizive kuti sei. Zvichida
akatarisa mumwe munhu kumusoro kuno waaiyemura,
kumusoro kuHollywood. Asi zvisinei…
150 Imi—imi muchandidana kuti mupengereki. Muchandidana
kuti benzi kana muchida, asi neZuva reKutongwa muchaona
kuti iZVANZI NAJEHOVHA. Ndizvozvo. Ndosaka tiine chechi
iri kufa; kwete iri kufa, asi kuti yakafa. Ndizvozvo. Mweya
waMwari wakachemedzwa uye wakabva pairi. Nzira dzedu
dzakaMudzingira kure. Kusiyana kwedu, nekusava nehanya
naYe, ndizvo zvakazviita. Handidi kukurwadzisai. Handisi pano
kuti ndikurwadzisei. Ndiri pano kuzokupeputsai. Mwari ivaiwo
netsitsi.
151 Tipei simba nekushinga kugara paShoko raMwari,
muRiunze zvisinei nezvarinoreva, zvarinotaura. Tinotora
vashumiri kuti zviunze mari, kuti varerutse, kuita zvirongwa
zvikuru zvepaterevhizheni, nezvinhu zvakadaro, kurerutsa
nevanhu. Kwete ini. Ndingasva hangu ndarara nedumbu rangu,
ndonwa mvura yemukakova, ndodya zvangu mabhisikiti ane
munyu, ndoparidza chokwadi, pane kuzomira ipapo pamberi
pechechi neZuva reKutongwa, ndichipomerwa mhosva pamwe
chete navo.
152 Humambo hwaNgu hausi hwenyika ino. Pfuma yaNgu haisi
munyika ino. Pfuma yaNgu iri Kudenga, uye hanya yangu vanhu
vaMwari, Chechi yaVo.

Usazvifananidze nemumwe mudzimai wemufundisi,
kana mudzimai wemumwe mushumiri, kana mudzimai
wemuvhangeri. Zvifananidze neBhaibheri. Ndizvozvo.
153 Nhasi tave kufanira kuita zvinoenderana. Mukadzi anogona
kupfeka imwe mhando yerokwe kuchechi, kana kugadzirwa
bvudzi neimwe nzira, zvino mukadzi wese anozoda kupfeka
chinhu chimwe chetecho. Zvinodaro zvimwe chetezvo pane
varume nevakadzi. Handina basa nekuti bhachi rangu

rinoenderana netirauzi rangu here kana kuti tayi yangu
inoenderana here neshati yangu. Ndinoda kuti chiitiko
changu chienderane neBhaibheri raMwari. Ndiyo mhando
yekuenderana yatinoda nhasi uno, rumutsiriro rwerudzi
irworwo rwokuenderana kwakadaro, neMweya waJesu Kristu
uchigara pakati pedu.

Ndizvo…[Chibenga chisina chinhu patepi—Mupepeti]
154 Havakwanisi kusangana pamwe chete sezvavanoita
kumusoro kuno kuLos Angeles, nekwakapoteredza kuno.
Havagone kusangana pamwe chete. Haugone kuona musiyano
mumwe kubva kune mumwe zvino. Vose vanoratidzika
zvakafanana. Mumazuva iwayo zvakanga zvakasiyana. Kana
mukadzi aive akaipa, aiiswa mucherechedzo wekuva akaipa.
Aigara pake ega; aisafambidzana nevamwe vose. Iye zvino,
zvakangofanana nekutora za—zai wotanga kurikurunga
nepakati paro. Zvinoita kuti chinhu chacho chose chiite yero.
Maona? Saka ndizvo zvazviri iye zvino.
155 Tarisai, ndanga ndichiverenga pano pane chire-…, vanhu
vakatsveyama, waro, munyika yose uye nemuLos Angeles,
zvazviri; oo, zvakashata. Kuwedzera kwenyu kwava anenge
makumi matatu kubva muzana kudarika gore rapfuura.
Chiri…Handiti, iSodhoma.
156 Oo, dai Mwari vazunguza vanhu vari pano, vanzwe,
rumutsiriro pane imwe nzvimbo rwunozunguza chechi
yePentekosti kuti idzokere kupfungwa dzayo zvakare,
rwuchimwaya Moto pamusoro peungano kuti vanhu vanzwisise
nguva ino yatiri kurarama, vagere vakakotsira, seizvo, chokwadi
Bhaibheri rakati vaizozviita, ndinodaira kudaro. Manje,
hezvoka izvo.
157 Zvino, mukadzi uyu ndokubuda. Uye iye, zvichida akabuda
nguva iyoyo; zvichida anga abuda husiku hwese ndokurara
kusvika nguva iyoyo. Asi zvakadaro, akabuda aine chirongo.
Akaisa tutambo tudiki pasi, netuhochekedzo twacho tudiki,
ndokurega chidhaiso chichidzikisa kuti achere mvura. Zvino
paakanga opedza kuchibuditsa mvura yake, akanzwa Mumwe
munhu achiti, “Mudzimai, Ndiunzirewomvura yekunwa.”

Zvino, rangarirai kuti uyu muSamaria. Zvino, Akaratidza
chiratidzo ichi chaMesiya kumaJudha. Zvino, hezvinoi
vaSamaria. “Mudzimai, Ndiunzire mvura yekunwa.”
158 Akati, akatarisa ikoko, ndokuti, “Zvadii, zvino,”
ndichazviita, ndozvitsanangudza, “tine rusarura kuno. Hazvizi
patsika dzedu kuti iMi, muri muJudha, mundikumbire ini,
mudzimai weSamaria, chinhu chakadaro.” Ndokubva mudzimai
ati…
159 Pamwe Aive akagara hake ipapo, kuti iYe—iYe aingova
nemakore makumi matatu neanoraudzira ekuberekwa, asi
Gwaro rakati, Mutsvene Johane 6, rakati Aitaridzika kuva

makumi mashanu. Rakati, “Iwe hausi murume ane makore
makumimashanu okuberekwa asi unoti wakaonaAbrahama.”
160 Akati, “Abrahama asati avapo, NDIRI.” Ndizvozvo. Maona?
Zvichida basa raKe rakaMusakadza, anogona kunge aive ati
chenei musoro zvishoma, kana zvimwewo.
161 Paaive Akagara ipapo uye mudzimai aive akaMutarisa,
Murume aitaridzika kuva nemakore angangoita makumi
mashanu ekuberekwa agere akazendama padivi pemadziro
iwayo, akati, “Zviri kunze kwetsika dzedu kwamuri maJudha
kutikumbira isu maSamaria.”
162 Akati, “Asi dai waiziva Wauri kutaura naye,
waizoNdikumbira ini mvura yekunwa.” Chii chaAkanga ari
kuita? Zvino, munofanirwa kutora shoko rangu pane izvi.
Aiedza kubata mweya wake. Mwari vakanga vaMutuma zasi
ikoko. Mwari vakandituma kuchechi ino. Handikuzivei. Maona?
Handizivi kana ani zvake wenyu.
163 Asi Mwari vakanga vaMutuma kumusoro ikoko. Akanga
achifanira kupfuura nekuSamaria. Sei? Vakanga vachitarisira
Mesiya. Aifanira, kukwirako kunovaratidza kuti Aiva Mesiya.
Saka Akagara ipapo. Mukadzi uyu akati, akataura naYe,
akati, munhaurirano, akati, “Tsime rakadzika, uye haMuna
chekuchera nacho.” Akati, “Madzibaba edu ainamata mugomo
iri, nezvimwe zvakadaro, uye iMi munoti kuJerusarema…”
Nhaurirano ndokuenderera mberi.
164 Chii chaAiedza, kuita? Kutsvaga paive nedambudziko rake.
Zvino, nyatsoteererai zvino. Kutsvaga paiva nedambudziko
rake. Zvino, chii ichocho? Mesiya achazvizivisa pachaKe
kune Vari vaKe muSamaria (Maona?), kuvaSamaria. Maitiro
aAkazviita kumaJudha, Anofanira kuita zvimwe chetezvo
kuvaSamaria. Chokwadi. Anofanira kudana Vari vaKe neimwe
chete…
165 Munorangarira zvandakataura manheru apfuura? Kana
Mwari vakamboita sarudzo yekuita chimwe chinhu neimwe
nzira, Vanofanira kuzviita nguva dzose nenzira imwe cheteyo.
Kana Vasina kudaro, Vakakanganisa paVakazviita kekutanga.
Maona? Haupi mumwe chimedu chechimodho uye kune mumwe
chimedu chekeke. Zvose zvakangofanana, chaizvoizvo. Maona?
Zvino, cherechedzai, ndiYe, iYe—iYe—iYe haana magumo,
akakwana, samasimba, ari kwese-kwese. Zvino, takaona ipapo
kuti muSamaria uyu, zvino, ko Achazvizivisa pachaKe sei
kumuSamaria?Mubvunzo uri pakati paKe nemudzimai.

Zvino mushure mekunge Amutarisa kwechinguvana, Baba
vakanga vaMutuma kumusoro ikoko, saka iYe—iYe akati, “Enda,
unotora murume wako uuye pano.”

Akati, “Ini handina murume.”

“Oo,” Akati, “ndizvozvo chaizvo. Wanga une vashanu, uye
waugere naye iko zvino haasi murume wako. Saka wataura
zvakanaka.”
166 Ndiri kuona butwa guru rakanaka, rebvudzi riya
rakamonana richidonhera pamapendekete ake, nemaziso
ake mahombe ebhurauni, nemisodzi ichiyerera ichidzika
napamatama ake. Akati, “Changamire, ndinoona kuti Muri
Muporofita.” Musiyano wakakura zvakadini pakati pechipfeve
ichi, naivo vaparidzi. Aiziva zvakawanda pamusoro paMwari
kupfuura hafu yavo. Zvakadaro zvakanyanya nhasi uno,
zvakare. Ndizvozvo chaizvo. Hongu.
167 Mudzimai akati, “Changamire, ndinoona kuti Muri
Muporofita.” Mudzimai ndokuti, “Tinoziva, isu Mesi-…
isu maSamaria, tinoziva kuti kana Mesiya auya, ndicho
chichava chiratidzo chaAchaita. Saka Munofanira kunge muri
Muporofita waKe. Tinoziva kana Mesiya auya, Achatiudza
zvinhu izvi; asi iMi ndiMi ani?”

Oo, ini zvangu. Hapana kumbovapo neMumwe aigona
kutaura izvi. Akati, “Ndini iYe Anotaura newe.”

Akazvicherechedza. Ndiye aiva Mesiya waakanga
akadzidziswa kuti aizouya. Akaziva kuti Aizova Muporofita,
Mwari Muporofita. Saka akati…
168 Akadonhedza chirongo chake, kana kuti, akachigadzika
pasi, kana zvimwewo, ndokumhanyira muguta. Zvino tarisai
shoko rake. Akamhanyira mukati, akati, “Huyai muone
Murume Andiudza zvinhu zvandakaita. Ichi hachisicho here
chiratidzo chaicho chaMesiya? Haasiye here Mesiya wacho
chaiye? Magwaro edu haatiudze here kuti paAnouya, ndizvo
zvaAchazoita?”
169 Uye Bhaibheri rakati vanhu vemuguta iroro vakaMutenda
kuva Mesiya nekuda kwechapupu chemudzimai chekuti Akanga
amuudza zvinhu zvaakanga aita. Igwaro here iri? Mutsvene
Johane 4.
170 Zvino, ndiri kuona kuti nguva yangu yave kupera, saka
ndichafanira kuti ndikurumidze zvino ndova nemutsara
wekunamatira. Handisi kuda kukugarisai kwenguva
yakarebesa. Maona? Asi iyi, ichava shumiro yekupedzisira
yekunamatira vanorwara, sekuziva kwangu zvino, kusvikira
Svondo manheru. Asi zvino, mirai. Regai nditore imwezve
nyundo diki—diki pano yekuroverera chipikiri ichi muno umu
kuti chinyatsobata.
171 Zvino, hapo paiva nemaJudha: AkaZvizivisa sei kumaJudha
saMesiya? Nekuratidza kuti aive Mwari-Muporofita. Ndizvo
here? Mese munobvumirana nazvo here? Zvino, rangarirai,
Vari vake, Vari vake. Mamwe maJudha, vanongoriwo maJudha
emazuva ese, vashumiri vaye vepamusoro-soro, nevafundisi
vakamira ipapo vaine D.D.D., Ph.D., LL.D., vakamira ipapo,

munoziva, vane makora akapindurudzwa, sekudaro, uye
vakapfeka micheka inomoneredzwa mumusoro, nezvimwe zvose
zvakadaro, vakati, “Uku—uku kuverenga pfungwa. Regai…
Maona? Tarisai mhando yeboka rake. Tarisai kwaanobva.
Ambori chii pakutanga kwacho? Akabva kuchikoro chipi? Izvi
akazvidzidzira kupi? Hatina nhoroondo yake yekutombopinda
mumaseminari edu, saka munoziva kuti haagone kunge ari
wechokwadi. Haasi weAssemblies. Haasi we Oneness. Haasi
weChurch of God, weBaptisti, Presbyteriani, kana Katorike.
Hatina nhoroondo yake yekunge ari muzvikoro zvedu.”
172 Ndinoziva kuti ndiri kurwadzisa, asi amai vangu vaigara
vachindiudza…Takanga tiri vana vadiki, isu…iwe…
tairarama—tairarama tiri varombo kwazvo, kareko mumakomo,
taitozofanira ku—kutora chimodho, munoziva, uye totora
mafuta emakanda enguruve. Taitora togadzira chimodho.
Uye Mugovera wega-wega manheru taitozofanira ku—kugeza
uye totora chikamu chemafuta epfuta. Kuti tigadzirire
Svondo mangwanani, tozodzokera kuchikoro. Cha—chakanga
chakaipa kwazvo, chikafu chedu—chedu, taizoita chirwere
chinokonzerwa nekusadya zvine utano uye nezvose. Miriwo
yetenipi, nenyemba, nechimodho, nebota remapfunde, ndingati
ndizvo zvatakakudzwa nazvo. Saka taitofanira kutora mafuta
epfuta, uye Amai vaiwanzo…Pandaitanga kuatora, ndaiti, “Oo,
Amai. Ndapota, ndapota, anondirwarisa kwazvo.”

Zvino ivo vaibva vati, “Kana akasakurwarisa, haana
zvaanokubatsira.”
173 Saka pamwe izvi zvichadenha nzara yako yepamweya pane
imwe nzvimbo, zvichakuita zvakanaka kwazvo nekukurwarisa;
zvichaita kuti vanhu vanzvere Magwaro, nokuti iWo izvokwadi.
Ndiwo Shoko raMwari. Ndiwo aCho asingakundiki. Ndiwo
aCho anopupura nezvaMesiya. Ameni. Anomira neShoko raKe.
Ameni.
174 Ini handisi kuzviitira “ameni” pachangu, asi ameni
zvinoreva kuti “ngazvive saizvozvo.” Ndi—ndinozvitenda
nemoyo wangu wese, kuti matenga nenyika zvichapfuura, asi
Shoko iroro harizombopfuuri.

Cherechedzai, mukadzi muSamaria uyu. MuSamaria
akatozocherechedza kuti ndiYe aiva Kristu.

Zvino, “Ko veMarudzi, Hama Branham? Muri kuvasiya
kunze.”
175 Hapana kana nzvimbo imwe chete zvayo muGwaro
paAkamboita chiratidzo ichocho pamberi peMurudzi. Pawane
undiratidze. Hapana. Kwete, changamire. Haipo. Akaratidza
chiratidzo chaKe chaMesiya kune avo vaitarisira Mesiya. Oo,
ndapota nyatsonzwisisai izvi. Ndizvo zvimwe chete zvaAri kuita
nhasi uno. Zvino, ndichakuratidzai kuti sei.



MADZICHANGAMIRE, TINODAWO KUONA JESU 29

176 Zvino, cherechedzai. Asati Aenda, zvisinei, Akaporofita
nezvezera reMarudzi. Zvino, maJudha, vakava nezviuru
zvina zvemakore zvekutenda pana Mesiya, nemaSamaria
kubva kareko munguva yaMosesi, pavakaroora vakadzi ava
vechiMoabhi, nevamwe vakadaro, ndokuparadza rudzi ndokuva
vana vakabva kumarudzi maviri, nezvimwe zvakadaro. Zvino,
vose vakanga vaine makore ose aya vachitarisira Mesiya, uye
makanga mune vamwe vakatendeseka mumoyo imomo, zvino
tarisai: Vari vaKe.

Zvitaurei pamwe chete neni, “Vari vaKe.”
177 AkaZvizivisa kune Vari vaKe, zvino tarisai, vazhinji
vemaJudha havana kuMutenda. Nokuti vakanga vari maJudha,
hazvina hazvo zvazvaireva, asi avo vakange vaine zita ravo
muBhuku reHupenyu kubva pamavambo enyika.
178 Munorangarira, Bhaibheri rakati vose, antikristumumazuva
ekupedzisira, uyo aiva masangano ezvinamato…Ndichasvika
kwazviri vhiki rino, Ishe vachitendera, kana kuti vhiki rinouya,
munoona (zvakanaka), uye ndoratidza kuti ndiantikristu.
Bhaibheri rinotaura kudaro. Ndizvozvo chaizvo. “Uye
akanyengera vose vakagara panyika vane mazita avo asina
kunyorwa muBhuku reHupenyu reGwayana, rakaurayiwa
kubva panheyo dzenyika.”Ndipo parakauraiwa.Maona?
179 Zvino, avo, “Vose vaNdakapihwa naBaba (nguva
yakapfuura) vachauya kwaNdiri. Makwai aNgu anoziva Inzwi
raNgu.” Kwete nekuda kwedzinza kana rudzi, asi, “Makwai
aNgu anoziva Inzwi raNgu.” Zvino, tarisai.
180 Zvino, unoti ichi chava chiCalvinisti. Ini handisi
muCalvinisti zvino. Ndinotenda kuti chengetedzo inofambirana
neChechi. Ndizvozvo chaizvo. Asi kana uri muChechi,
wakachengetedzwa pamwe nayo. Asi uri muChechi here,
chinotevera chacho? Zvino, ndizvozvo. Kwete nekuti unoti uri,
izvozvo hazvikuise imomo.
181 Zvino, asi, cherechedza, hama, tichisiya chidzidzo
ichocho, tinodzokera kumudzimai muSamaria. Zvino, tarisai
zvaAkataura ipapo. Zvino, akati, “Nhai, zvirokwazvo. Tinoziva
kuti ndiMesiya. Achaita chiratidzo ichocho paAnouya.”
182 Zvino, Jesu asati aenda, muBhuku raMutsvene Ruka,
Akati, “Sezvazvaiva mumazuva eSodhoma, ndizvo zvazvichava
pakuuya kweMwanakomanawemunhu.”Makambozvinzwa here
izvozvo? Zvino, regai…Akati kutanga, nezvenguva yaNowa,
Akati yaNowa: vaidya, kunwa, kuroora, kuwanisa.
183 Asi muSodhoma, zvino, ngatitarisei. Zvino, kwagara kune
mapoka matatu evanhu. Nyatsovatarisisai. Zvino, Sodhoma
chaizvo raimiririra mapoka matatu evanhu, sezvazvakanga
zvakaita munguva yaNowa, apo nyika yakaparadzwa nemvura.
Zvino, muSodhoma rakaparadzwa nemoto. Ndizvo here? Zvino,

cherechedzai. Paive nemapoka matatu evanhu neNhume nhatu.
Zvino, Abrahama aimiririra “Vari vaKe.”

Zvitaurei zvakare: “Vari vaKe.”
Abrahama neboka rake vakanga vari kunze kweSodhoma,

zvino shoko chairo rekuti chechi rinoreva kuti “vakadanirwa
kunze, vakapatsanurwa.”
184 Roti akatora sarudzo yake nemasangano ake, ndokuenda
zasi ikoko, akava meya weguta. Uye mudzimai wake aiva
nhengo yemasosaiti ese, uye achipfeka fashoni yekuHollywood,
nezvimwe zvakadaro. Munoona zvakaitika kwaari? Achiri
akamira ipapo seshongwe yomunyu. Zvino, asi ipapo aishuvira
kuvaHollywood.Maona? Aida kuita seimwe yenyika yose.
185 Asi Sara akanga ari mudzimai ane runako rwakanyanyisa
pasi rose, zvino akatora sarudzo yake nemurume wake
ndokugara kunze uko kunyika yaive isina chayaive nacho, kuti
ashumireMwari ogovamugari wenhaka yechipikirwa.Musiyano
wakadini uyu.
186 Zvino, zvinhu pazvainge zvichioma, pasina zvinhu zvikuru,
zvakanakisa, asi zvakaoma: Rimwe zuva Abrahama akanga
akagara mumumvuri womuoki, zvino akatarisa kunze uko,
kunofanira kunge kwaive masikati chaiwo, zvino akaona
Varume vatatu vachiuya, huruva izere pose pahanzu dzaVo.
Zvino, batai Magwaro maviri iwayo, zvino. Zvino, akaVaona,
guruva rizere pose pahanzu dzaVo. Zvino Vakafamba vachiuya.
Uye Abrahama, ari wemweya uye akamirira kuona vimbiso iya,
nekukasika (Aiva “uyo akadanwira kunze.”) akazvicherechedza.
Paiva nechimwe chinhu chinoshamisa paVarume ava.

Oo, honguVanogona kunge vakati, “Makadiiko, changamire?
Isu tiri Vaeni. Tabva kune imwe nyika.”
187 Akaenda kunosangana navo, akati, “Huyai kuno mugare
pasi pemuti. Ndinoda kutaura neMi kwechinguvana. Regai
ndichere mvura shoma ndigoshambidza tsoka dzeNyu, ndiKupei
chimedu chechingwa. Mobva mazoenda zvenyu nenzira yenyu.
Garai zvenyu pasi. Ndiko kusaka Mauya nenzira iyi. Mwari
vaKutumai nenzira iyi kuti ndigone—ndigone kuKuitirai izvi.”

“Zvakanaka,” Vakati, “enda, ngazvive saizvozvo,”
ndokuenda, ndokugara pasi.
188 Ndiri kumuona achipinda, oti, “Sara,” kumashure-shure
mutende, akati, “kanya furawa shoma. Tora sefa, uye usefe hupfu
hushoma apa, kana chimwe chinhu, uye wogadzira makeke
pachoto.” Ndokubuda ndokuwana chimhuru chidiki chakakora,
ndokuchiuraya, ndokuchipa kumuranda, akati, “Chigadzire.”

Zvino akachigadzirisa chose, akachiunza pamberi paKe,
akagara pasi. Zvino, tarisai.
189 Sezvazvaiva muSodhoma, zvichava nenzira iyi, nekuti ino
ndiyo nguva yekupiswa. Munozvitenda here izvozvo? Zviri



MADZICHANGAMIRE, TINODAWO KUONA JESU 31

nani mutozvitenda, kana mabhomba ehydrogen, nemaatomu,
nemasputnik, nezvimwe zvese zvichibhururuka kwese pauri,
zviri nani unge uchizvitenda, nekuti zviri kuuya.
190 Cherechedzai. Zvino, chii chakaitika? Hezvinoi zvakaitika.
Vatumwa vakagara ipapo zvishoma, vatatu vaVo. Vakaramba
vakatarisa kuSodhoma. Mushure mechinguva…Zvino,
rangarirai, vaviri vavo vakadzika kuSodhoma. Vangani
vanozviziva? Vaviri vavo vakadzika kuSodhoma, vakanoparidza.
Oo, Billy Graham we—wechizvino-zvino, munoona, akadzika
kuSodhoma, nokuti kwaiva…Roti aive zasi ikoko,
zvaimiririra mutendi anodziya, mutendi wepamuganhu, hama
yekumasangano. Akanga ari zasi ikoko muSodhoma pamwe
nenyika yose. Ungano yake yakanga iri yose yemunyika
nezvimwewo zvose. Asi akanga ari zasi ikoko.
191 Zvino vakatumiraBillyGrahamwechizvino-zvino zasi ikoko
ndokunovaparidzira, pasina mashura, ndokungovapofomadza
chete; uye kuparidzwa kweEvhangeri kunotorova uyo
asingatendi nehupofu. Tinozviziva izvozvo. Haasi—haasi—haasi
Roti akarohwa nehupofu, asi, kupofomadzwa, waro, asi vamwe
ndivo vakapofomadzwa.
192 Zvino. Asi zvino, tinoona mhando yechiratidzo chavakaita:
vakaparidza Evhangeri nenzira yakapofomadza uyo asingatendi
chaiye ndokudanira Roti kuti abude kunze moto usati wadonha.
Ndizvo here?
193 Tarisai Muchinda uyu, akasara kumashure, kuti chiratidzo
chipi chaAkapa chechi, “Vari vaKe.” Uyo akasara aive
asiri Mutumwa. Aiva Mwari. Bhaibheri rakati Aiva Mwari.
Abrahama akamudana kuti “Elohim,” Uyo anogara ari oga,
vara guru I-s-h-e. Aifanira kunge akaziva. Ndiye wacho aitaura
naYe. Mwari…

Mumwe mushumiri akati kwandiri pane imwe nguva—
nguva, akati—akati, “Munoreva here kuti akanga ari Jehovha
Mwari?”

Ndikati, “Ndiye aive Jehovha Mwari. Oo,” ndikati, “muri
kungotadza kuona kuti iYe mukuru zvakadii.”
194 Takagadzirwa nei? Zvinhu gumi nezvitanhatu: calcium,
potashi, petroleum, chiedza chemuchadenga. Akangonokora
chanza chakazara ndokuti “Fiyuu! Huya pano, Gabrieri, pinda
mune uyu.” Maona? “Fiyuu!” Akafuridza mumwe neche apa
weimwe Ngirozi. “Fiyuu!” Akazvifuridzira waKe. Akaburuka,
akadya nyama yemhuru, akanwa mukaka wemhou, akadya
chimodho, uye akanyangarika pamberi chaipo paAbrahama.
Maona?
195 Zvino, ndivoMwari vanova muridzi wedu. Ndinogona kunge
ndichisiri chipunu chakazara chemadota, kana nemiwo, asi
Vanogona kutaura (Hareruya!), ndichamuka. Vachandidana.
Ndinofara kuti Vanondiziva, uye ndinofara kuti ndinoVaziva.

Ndivo Jehovha. Hapo paVaiva. Chii chaVaimiririra? ZvaVaizova
mumazuva okupedzisira, vachigara munyama.
196 Zvino, nyatsotarisisai. Zvino, tinoona kuti ndizvo…
Ngationei kuti imhandoi yechiratidzo chaVakapa kune Vari
vaKe. Zvimwe chete zvaVakaita paVakauya panyika, Mwari
vakaitwa nyama muna Kristu. Zvino, cherechedzai, Vakanga
vakapira musana waVo. Zvino Vakati, “Abrahama (Vakaziva
sei kuti aive Abrahama?), mudzimai wako, Sara aripi?” Chii?
Vaiziva kuti zita rake rainzi Abrahama, vaiziva kuti akanga
akaroora, uye aive nemudzimai, uye zita rake rainzi Sara.

Abrahama akashamiswa, akati, zvino Bhaibheri
rinonyatsotaura zvakananga kuti Abrahama akati, “Ari
mutende kumashure kweNyu.”
197 Vakadzi kareko vakanga vasingaiti sezvavanoita zvino:
kumhanya kunze, uye vave, vachitora nzvimbo yevarume
vavo, uye vachingowanikwa vari mune zvese, nekuvhota mune
zvematongerwo enyika, nokuisa machinda sewavachangobva
kuisa, nezvimwe zvakadaro. Kwete. Vakanga vasingazviite
kareko. Kwete. Vaiziva Mwari zvakanyanya. Sara aidaidza
Abrahama kuti “ishe” wake.

Zvino, akati, “Ari mutende shure kweNyu.” Mutende shure
kweNyu.
198 Akati, “Abrahama (Teererai!), iNi (Oo, nhai vedu! Ini,
chisazitasingwi chiya zvakare), Ndichakushanyira maererano
nenguva yehupenyu, sezvaNdakakupikira vimbiso iya
pakutanga,makoremakumimaviri nemashanu apfuura.”
199 Heunoi Murume aidya chimodho, achidya nyama yemhuru,
uye achinwa mukaka wemhou, nebhata pachingwa, pasina
kupokana, akagara hake ipapo achidya izvozvo, uye achiti,
“Ndakakuvimbisa, uye Ndichazviita.” Ameni.

Zvino Abrahama akaMudana kuti “Elohim,” Mwari
Samasimba. Ipapo, paive, akagara ipapo, akati, “Ndiri
kuzokushanyirai maringe…”
200 Zvino Sara, kumashure mutende, akabva, aseka, akati,
“Ini, mukadzi achembera pano, ane makore zana ekuberekwa,
ndofarazve nashe wangu saizvozvo here? Oo, hazvingavi
sokudaro.”
201 Zvino mu—Murume akanga akagara ipapo akati, “Ko sei
Sara aseka?” Oo, imhandoi yekuverenga pfungwa yakadaro?
Imhandoi ye…? Mukadzi aiva mutende shure kwaKe. Akati,
“Ko sei aseka?”
202 Zvino, tarisai. Jesu akati, “Sezvazvakanga zviri mumazuva
eSodhoma, ndizvo zvazvichava pakuuya kweMwanakomana
wemunhu,” kuti Mwari vaizoZviratidza vari munyama
yemunhu, Chechi yaVo, Mutumbi waKristu, uye vaizoita
chiratidzo chimwe chetecho. IpapoMarudzi achiwana.

203 Zvino. “Madzichangamire, tinodawo kuona Jesu.” NdiYe
here mumwe chete zuro, nhasi, nekusingaperi? Munoona kuti
AkaZvizivisa sei kumaJudha? kuti AkaZvizivisa sei kuMarudzi?
uye, kana kuti, kumaSamaria? uye akazvivimbisa kuMarudzi.
204 Zvino, tave nezviuru zviviri zvemakore, hazvina kumbova
muchechi. Asi kuchava neChiedza panguva dzemanheru.
Muporofita akati, “Pachave nezuva risingazonzi husiku kana
masikati, asi manheru kuchava neChiedza.”

Zvino, teererai. Regai ndi…Rimwe zuva vhiki rino, Ishe
vachitendera, ndinoda kuparidza pamusoro pekuti Kana
Mabvazuva NeMadokero Zvasangana.
205 Zvino, munhu wose ane chero dzidzo zvayo anoziva kuti
budiriro yehungwaru yakafamba nezuva, ichibva kumabvazuva
kusvikira kumadokero. Vangani vanozviziva? Zvirokwazvo
munozviziva. Budiriro yehungwaru, yekaresa yatiinayo iChina,
zvino tinotenderera tichidzoka chaiko. Budiriro yehungwaru
yakafamba pamwe nezuva.
206 Zvino, kuvanhu vekumabvazuva…Pajengachenga
rekumabvazuva z-u-v-a rinobuda uye rinovirira kumadokero,
pavanhu vekumadokero: z-u-v-a. Uye M-w-a-n-a-k-o-m-a-n-
a waMwari, zvakafanana nez-u-v-a raMwari, M-w-a-n-a-k-o-
m-a-n-a waMwari akauya kuvanhu vekumabvazuva kutanga,
maJudha, zvichingo…Ndizvo here? MaGiriki nevamwe
vakadaro, ndokuuya kumabvazuva.
207 Zvino, kwave nemakore zviuru zviviri zvanga
zvakadzimaidzika. Vakaita masangano, uye vakavaka zvipatara,
uye vakavaka machechi, vakangoita zvavakaudzwa naJesu
kuti vasaite. Haana kumboti vakai machechi. Haana kumboti
vakai masangano. Akati, “Paridzai Evhangeri (Ndizvo chaizvo.),
ratidzai simba raMwari.”
208 Asi zvinhu izvi zvakatora nzvimbo yazvo. Zvakararama
muzuva razvo. Asi zvino, “Panguva yemanheru,” Akati,
“kuchava neChiedza.” Uye Mwanakomana mumwe chete
akapenya kumabvazuva anopenya kumadokero. Zviratidzo
zvimwe chete zvaMesiya zvakaitwa ipapo kuratidza kuti ndiye
Mesiya, zvinopenya kumadokero. Zvino tave kuMahombekombe
eKumadokero. Tava pamayadhi mazana mashanu, potse, kubva
kugungwa. Uye kana tikaenda nenzira iyoyo, tinoendepi?
Tinodzokera kuChina zvakare. Mabvazuva nemadokero zvauya
pamwe chete.
209 Ndicho chikonzero chivi chiri kuzara kuno
kuMahombekombe eKumadokero. Zvinotyisa, uye zvakaipa.
Nhai, taimbotumira kuFrance kunotora mapatani. France
inotumira kwatiri kuti itoremafashoni kubva kuvakadzi.
210 Madzimai edu echiPentekosti, munonyadzisa imi. Imi
varume vechiPentekosti, muchiputa fodya nokuenderera,
uye muchiroora madzimai matatu kana mana, uye muri

madhikoni mumachechi. Munonyadzisa imi. Mwari ngavave
netsitsi kumweya wenyu une zvivi. Nemi masangano e—
eMethodisti, neBaptisti, neAssemblies of God, neChurches of
God munotendera izvozvo…
211 Munoti, “Munogara muchitsoropodza vakadzi.” Murume
wese anotendera mudzimai wake kupfeka zvikabudura
nekuputa midzanga, zvinoratidza zvaakagadzirwa nazvo. Haasi
murume.

“Oo,” unoti, “mune—mune hutsinye, HamaBranham.”
212 Handina. Handina hutsinye. Ndiri kuparidza Shoko
raMwari. Ndizvozvo chaizvo. Munonyadzisa. Zvizunzei
pachenyu mubengenuke kune zvamuri. Dzokai kuna Mwari.
“Kuchava neChiedza munguva yemanheru.” Madzichangamire,
tinodawo kuona Jesu.
213 Akazengurira kuzvitaura here? Pane muporofita
akambozengurira here kuzvitaura? Akasimbisa chapupu chaKe
neRopa raKe. Varume vechokwadi vaMwari havaregi kutsiura
chimwe chirongwa cheterevhizheni chiri kune imwe nzvimbo,
kana kupinza mari imomo, kana chimwe chirongwa chikuru
chedzidzo. Achataura chokwadi. Kana zvichitora hupenyu,
achataura chokwadi. Ndizvozvo.
214 Vanogona kukuvenga zuva rimwe, asi rimwewo zuva
riri kuuya ndiro ravachakuda, nekuti uri kutaura chokwadi.
Shoko raMwari rinoti ichokwadi. Hakuna Gwaro muBhaibheri
remaitiro echechi yePentekosti nhasi, kwete zvachose,
rinopesana nazvo, ndoda imimaBaptisti nemaMethodisti.
215 Fiyuu! Ndinoziva kuti zvakakwasharara, asi ndizvo
zvandinoda kuti zvive, kuitira kuti mutwasanuke. Uye rimwe
zuva muchasangana mhiriko paNzvimbo yeKutongwa. Hama,
iShoko raMwari. Vafundisi venyu nevamwe vakadaro, vava
nehutera hunodarika mvura yekusukisa ndiro. Ndizvo, chechi
ingorimuhoro pachinzvimbo chepurupiti. Ndizvozvo chaizvo.
216 Tinoda varume vaMwari vanomira vachitaura chokwadi,
zvisinei kuti zvinorwadzisa ani. Kana zvichibvisa madhikoni,
matirastii, nezvimwe zvose, taura chokwadi.
217 Miririra Mwari, uye utende Shoko raVo, uye Mwari
vachasimbisa Shoko iroro. Kana rakambonanga kamwe;
richananga zvakare. Asi unofanira kunyatsonanga naro.
Haugone kubata mupongoro wepfuti nenzira iyi uye wotarisira
kurova nenzira iyo. Hauzviite. Kuinangisa kuruboshwe
nekurudyi. Izvozvo hazviite. Unopfura zvakatwasuka.
Tinofanira kupindamuGwaro iri toRipfura zvakananga. Ameni.

“Madzichangamire, tinodawo kuona Jesu.” Bhaibheri rakati,
“Ndiyemumwe chete zuro, nhasi, nekusingaperi.”

Tipeiwo maminitsi gumi nemashanu, mungadaro? Mweya
Mutsvene uri muchechi muno.

218 Zvino, kana ndarwadzisa, ndire-…Kwete,
musandiregerera. Huh-uh. Musazviita. Chingoendai kumba,
fungai nezvazvo kwechinguvana. Handina…handirevi…
Ndinofanira kutaura zvinhu dzimwe nguva zvinocheka
semapanga uye…Asi—asi, hama, ndi—ndine mungava. Ndine
mungava pamberi paMwari kutaura chinova chokwadi.
Zvino kana ndataura chokwadi, Mwari vachachisimbisa
kuva chokwadi. Zvino, ngationei kana ndataura chokwadi
kana kuti kwete. Ngatikumbirei Baba kuti vauye panzvimbo.
Ngatikumbirei Mwari kuti vauye, uye vatsigire izvo…kana
chiri chokwadi. Kana chisiri chokwadi, haVachitsigire. Kana
chiri chokwadi, Vachachitsigira.

219 Uye imi vanhu vangada kuMuona, kana Akauya akaita
zvimwe chetezvo manheru ano muchechi ino…Zvisinei nekuti
Anondizodza zvakadii, Anofanira kukuzodzaiwo zvakare. Jesu
akaenda kunyika YekwaKe, uye Akatadza kuita mabasa makuru
mazhinji nekuda kwekusatenda kwavo. Asi paakawana mumwe
munhu aimutenda, mumwe mukadzi akabata mupendero
wenguwo yaKe uye akapodzwa zvizere. Hongu. Mungadawo
here kuona Jesu?

220 Zvino, kana…Zvisinei nekuti Akapfeka zvakadini, kana
kuti Anozoratidzika sei, kana Hupenyu uhu huri maAri, huri
mumunhu kana muvanhu, hunoita zvinhu zvimwe chetezvo
zvaAkaita, nekuti Akazvivimbisa. Ndicho chiratidzo chaMesiya
here zvino kumazuva ekupedzisira? Vangani vanozvinzwisisa
zvakanaka? Simudza ruoko rwako, uti, “Ndinozvinzwisisa.
Ndinozvitenda.” Ngatinamatei.

221 Baba vane tsitsi, oo, sei ndichifanira kutaura zvinhu izvi
saizvozvo? Ndi—ndi…Vanhu vanopa vana vangu zvekudya,
va—vanhu vanondipfekedza hembe pamuviri wangu, uye
vobhadhara nzira yangu kuti nditenderere nyika yose,
asi zvakadaro, Mwari, itai kuti vanzwisise kuti ndi—ndiri
kungoedza bedzi kuvazunguza, Ishe. Ndi—ndiri kuedza kudzosa
chechi kunzira yekare zvakare. Itai kuti vanzwisise. Dai Mweya
Mutsvene wavaita kuti vazive kuti hazvisi muhutsinye; hazvisi
mu-…kusava nehanya; asi ndezvekuva uri wechokwadi, Ishe,
uye wotaura chokwadi zvisinei.

222 Zvino, Baba, Mungatsigirawo here Chokwadi cheNyu
kuitira isu manheru ano? Ndavapa chirevo chakasimba chekuti
Muri mumwe chete zuro, nhasi, nekusingaperi. Regai Mweya
Mutsvene uuye manheru ano, Baba, uye uzodze boka duku rino
revanhu riri pano.

223 Uye ngavazive kuti vanhu ava…Ndiri kutaura zvinhu
izvi, asi zviri kuiswa patepi pano. Tepi iyi ichaenda pasi
rose. Ichadudzirwa mumitauro yakawanda, yakasiyana-
siyana pasi rose, uye vanhu vanobva kwese-kwese vachange

vachiinzwa. Zvino ndinofanira kuyera mashoko angu, Ishe, kuti
ndeechokwadi; uyeMashoko eNyu, kwete angu.
224 Ndiri kungotora mashoko eNyu, ndichipupura, sekutaura
kunoita Bhaibheri, kuti Mava zvino Muprisita Mukuru
wekupupura kwedu. Ndiri kupupura Shoko reNyu kuti Muri
mumwe chete zuro, nhasi, nokusingaperi. Taurai, Ishe Mwari,
uye itai kuti vanhu vazive kuti—kuti Makapa Mharidzo, kwete
muranda weNyu. Zviiteiwo, Ishe.
225 Tinozvikumikidza zvose kwaMuri zvino. Handichagone
kutaura zvimwe zvakare. Uye Shoko rimwe chete rinobva
kwaMuri richange rakawanda kudarika ringaparidzwa nechero
muparidzi upi zvake mumakore miriyoni, Shoko rimwe chete
bedzi. Tinoziva kuti Riripo, tinoziva kuti Ichokwadi.
226 Uye zvino tinoda kuti Musimbise Shoko nezviratidzo
zvichitevera, sezvaMakavimbisa, kuti vazive kuti ndavaudza
chokwadi, kuti ndiMi Mesiya. Shongwe yeMoto huru iyi
yavakatora mufananidzo wayo, pano, uye nekubva kuGermany,
kubva kuSwitzerland, kubva kumativi ose enyika, kwavakaitora,
kuti iShongwe yeMoto imwe chete yakaenda nevana veIsraeri.
227 PaAkauya pano panyika, tinoona kuti Shongwe yeMoto
yaigara mumutumbi, Mwanakomana waMwari. Takatarisa
mabasa aAkaita. Akati, “Ndinobva kuna Mwari, uye
Ndinodzokera kuna Mwari.” Pamberi apo, mushure mekufa,
kuvigwa, nekumuka kwaKeAkadzokera kuna Baba.
228 Zvino rimwe zuva Sauro weTarso akanga ari munzira yake
achidzika kuDhamasiko kunosunga vanhu, zvino iya Shongwe
yeMoto huru imwe cheteyo yakamuwisira pasi, Chiedza
chakapofomadzamaziso ake, chakamuita bofu kwechinguva.

ZvinoAkati, “Sauro, Sauro, ko unoNditambudzireiko?”
Akanga asingazive kuti Shongwe yeMoto iyoyo yaive chii.

Akati, “Ndimi Ani?”
“Zvakakuomera kuti ukave zvibayiso.”
“Ndimi Ani, Ishe?”
Akati, “Ndini Jesu.”

229 Zvino, Ishe, nyika yesainzi inoziva, mushure mekunge vatora
mufananidzo, kuti iShongwe yeMoto imwe cheteyo. Chiedza
chisinganzwisisike chisingori nenji chete, asi chakapinda
nepaziso rekamera mune dzinyika.
230 Zvino, kana uri Mweya mumwe chete, zvino Uchaita basa
rimwe chete kana vanhu vakakwanisa kuzvipinza muchinhano
chimwe chete. Ngazvive manheru ano, Ishe, kuti ini nechechi
ino, nehama idzi, kuti MugoZviratidza pachena kuva JesuKristu
mumwe chete zuro, nhasi, nekusingaperi.
231 Kana taendamanheru ano tichaita, sevaya vaibva kuEmausi,
tinoda kukuonai Muchiita zvino, zvinhu zvaMakaita Musati

marovererwa pamuchinjikwa, uye nevimbiso dzeNyu dzekuti
Maizozviita, uye mushure memakore zviuru zviviri, dai
MaZviratidza manheru ano, uye patinoenda kumba, tichati,
“Moyo yedu haina kutsva here matiri, paAzvizivisa pachaKe
pakati pedu manheru ano?”
232 Uye Ishe, ndinotenda kuti zvichaita kuti vanhu vadzoke
pakunamata nekutsanya, uye—uye chechi diki ino igokura, uye
simba raMwari rigova mairi, uye nezviporofita nezviratidzo
zvikuru nezvishamiso, uye vakadzi nevarume vachigadzirisa
hupenyu uye vachifamba pamberi paMwari zvinyoro-nyoro.
Uye, oo, kutya Mwari kwakadini kuchauya munyika, Ishe.
Vapei zviratidzo nezvishamiso zvikuru. Zviitei. Simbisai Chechi
yeNyu, Ishe.
233 O Mwari, danai vanhu veNyu; vabvisei munyonganyonga iyi
iri mumazuva ekupedzisira. Zviitei. TichaKumirirai, Baba, kuti
mutaure kwatiri mumutsara wekunamatira, tichidana, muZita
raIshe Jesu Kristu. Ameni.

Zvino, kana mukangotsungirira nesu zvishoma…
[Chibenga chisina chinhu patepi—Mupepeti]
234 Makambozviona rinhi zvichikundika? Hazvikundike, nekuti
ndiMwari. Hazvigone kukundika. Mwari ndivo vakazvituma.
Uye zvinongova semazvirokwazvo azviri kwandiri sezvazviri
kwauri kunwa mvura. Maona? Ndinongova nechivimbo chekuti
Mwari vachafamba panzvimbo ino sekungomira kwandakaita
papuratifomu inomanheru ano, nekuti ivimbiso yaVo.
235 Uye kana Vakazviita, zvino zvicharatidza kuti ndiYe Mesiya
mumwe chete ari kudzoka. Zvino, kuna ani? Kwete kune
vekunze, masangano makuru nezvimwe, asi kune Vasanangurwa
(Maona?), kuChechi.Munoona zvandiri kureva? Vari vaKe.

Unoti, “Seimusina chirongwa chikuru chepaterevhizheni?”
Akatumira kune Vari vaKe, Vasanangurwa, vakadanirwa

kunze, kwete vanoshamisira.
236 Jesu akanga asingaite zvekushamisira. Akanga asiri munhu
anoshamisira. Iye—Iye…Vakati, “Wadiiwabva paboka iroro riri
zasi uko kurwizi? Uri kutamba neboka revanenge vaumburuki
vatsvene,” unoziva. “Huya kumusoro kuno uratidze Kayafasi
zvaunogona kuita.” Haana kumbozviita. Uh-huh. Aive, akagara
akazvininipisa, chinyararire.
237 Akauya kune Vari vaKe, kuti…AkaZvizivisa kune Vari
vaKe, pamberi pemaJudha, avo vakaMuramba, vakaenda
kuZiyendanakuenda. Avo vakaMugamuchira uye vakazvitenda,
zita ravo harife, uye richagara nekusingaperi. Ndizvozvo.
238 Zvino, handisini iYe. Ndinongova hama yenyu bedzi.
Ndiri hama yenyu, muranda waJesu Kristu, ndakatumwa
pano pamwe nehama dzangu, uye nemi vanhu pano, kuti…
nechipo chinoratidza pachena. Zvino dai ndaiva nenguva,

ndaikwanisa kuzvitora ndozvipfuudza nemuBhaibheri
vhiki rino, ndokuratidzai neGwaro neGwaro, humbowo
husingakundike hwekuti ino ndiyo nguva yacho. Usairega
ichikupfuura. Maona?
239 Heunoi musikana. Handisati ndambomuona muhupenyu
hwangu, mudzimai wechidiki akanaka. Anogona kunge ari
Mukristu; anogona kunge asiri. Anogona kunge—anogona
kunge achirwara; anogona kunge asiri. Anogona kunge aine
matambudziko emari, matambudziko emumba. Handisati
ndambomuona muhupenyu hwangu. Asi heunoi mufananidzo
wakakwanawezvandanga ndichitaura nezvazvo.
240 Heano maonekero enzvimbo madiki manheru ano.
Heuno murume uye heuno mudzimai, vasangana kekutanga.
Angosimudza ruoko rwake, anga asingandizive, uye heano
maoko angu handimuzive, handina kumbobvira ndakamouna
muhupenyu hwangu. Maona? Uye ati ndanga ndiri mutorwa
kwauri. Ndizvo here, mudzimai? Hepano patiri.
241 Zvino, “Madzichangamire, tinodawo kuona Jesu.” Aizoitei
kana Akaonekwa panzvimbo pano? SezvaAkaita zuva riye
patsime, kumukadzi muSamaria. Ndizvo here?
242 Zvino, chii chaAnogona kuita? Kundizodza nekuzodza
mudzimai uyu. Kana Akasazviita, handigone kutaura kana
chinhu chimwe chete. Ichi hachina ruzha rwachinoburitsa
kusvikira chimwe chinhu chataura nemachiri. [Hama Branham
vakarova-rova pamaikirofoni—Mupepeti] Ndizvo neniwo.
Handimuzive. Haandizive. Saka ndichaziva sei—sei chero chinhu
zvacho pamusoro pake?

Zvino, ko kana ndaizoti, “Mudzimai, uri kurwara here?”
Aizoti, “Hongu, changamire, VaBranham, ndiri kurwara.”

243 “Mwari ngavarumbidzwe! Hareruya!” Ndomuzunza, ndoti,
“Mwari ngavarumbidzwe! Zvigamuchire. Hareruya! Enda hako.
Wapodzwa.” Izvozvo zvingava zvakanaka. Chokwadi, zvingava
zvakanaka. Akazvitenda, Aizopora. Zvirokwazvo.
244 Sezvakangotaurwa naCharlie Fuller zasi kuno imwe nguva,
Hama Fuller, vakati, “Ndinotenda muzvipo izvi, uye ndinotenda
muzvipo izvi zvikuru zvekupodza zvakare, asi,” vakati, “zvipo
zvekupodza, asi Mwari vachaita kuti varume ava vapindurire
paChigaro cheKutonga nekuda kwekuzviwanisa mari nacho.”
Uye ndinotenda kudaro zvakarewo. Vanoreva chokwadi, ipapo.
Hongu, changamire. Usaite Mwari chinhu chekutsvagisa mari.
Havangaite zvekutsvagiswa mari navo. Asi Mwari vachakuita
kuti uripire zvauri kuita, mashandisiro aunochiita.
245 Zvino, mudzimai, ndiri mutorwa. Mumwe munhu, vane
kadhi rekunamatirwa muruoko rwavo, mumwe munhu
anofanira kuritora. Huya pano, Mudikani. [Hanzvadzi inotaura
kuna Hama Branham—Mupepeti] Oo, ndiro—oo, ndiro—harisi,

ndazviona, ndechimwe, chimwewo chinhu pano. Ndafunga kuti
ranga riri kadhi rekunamatirwa. Ruregerero. Oo, ari…ndere…
vane kadhi remumwewomunhu. Zvakanaka.
246 Zvino, kana Jesu Kristu ari mumwe chete zuro, nhasi,
nekusingapere…Zvino, ndinofananidzira kwamuri Bhaibheri,
chechi yePentekosti, ndinoreva iyi, pano, ndinofananidzira
kwamuri Bhaibheri nezvaiva Jesu nezuro. Zvino, Akataura kuti
muzuva rino rekupedzisira Aizoburuka ari munyama yemunhu,
sezvaAkaita paSodhoma, uye aizoita zvimwe chetezvo.
Zvino, kana Akadzoka oita sezvaAkangoita kumaSamaria
nekumaJudha, mungaMutenda here kuva Mesiya ari muno
muchivakwa manheru ano? Simudzai maoko enyu kana muchiti,
“KanaAchizoita chinhu chimwe chetecho, ndichaMutenda.”

Zvakanaka, iyi nyaya imwe chete inofanira kubva
yazvigadzirisa. Kana makatendeseka mumoyo menyu, inofanira
kubva yazvigadzirisa.
247 Zvino, hezvinoi tiri pano, tiri vaviri tiri pasi pemhiko
yokuti hatizivane. Zvakanaka. Zvino, kana Mwari vakazarura
kwandiri chimwe chinhu chawakaita, chaunoziva kuti hapana
chandinoziva nezvacho, kana chimwe chinhu cha—chauri
kuronga kuita, chandisingazive nezvacho, kana chimwe chinhu
pamusoro pako, zviri dambudziko rako, kuti chirwere chako
chii, kuti une dambudziko rei, kana—kana chimwewo chinhu,
chimwe chinhu chakadaro, zvinomungatenda here kuti ndiYe?
248 Zvingazo…zvinotofanira kuuya kuburikidza neimwe
mhando yesimba. Kana uchitenda kuti isimba raKe, ipapo
unobva wawana maropafadzo aKe. Kana uchitenda kuti
nderimwewo simba, manje, zviri pakati pako naMwari. Maona?
Handingazive kuti chii chinozoitika ipapo.
249 Zvino, kana Akazviita, uchazvigamuchira, kana Akazviita
nenzira imwe chete yaAkaita nayo muBhaibheri, saiYe
nemudzimai uya akamira, achitaura, ungazvitenda, ungadaro
here, mudzimai? Uye chechi yati vaizozvitenda. Zvino—zvino
yave nguva yaMwari yekuti vaite basa. Maona?
250 Zvino, hepanoi tiri, zvichida mazana matatu kana mana,
vanhu mazana matatu, zvisinei, vagere muno manheru
ano. Zvakanaka. Tarisai pano, pamberi pevanhu mazana
matatu, ndakaona zviuru mazana mana, mashanu muBombay,
India, munoona, zviuru mazana maviri zvine makumi
manomwe nezvishanu muDurban, South Africa. Hazvikundike.
NdiMwari.
251 Zvino, kana Akakwanisa kukuudza zvawanga uri,
zvirokwazvo Anogona…maizotenda, muchaziva kuti
ichokwadi here kana kuti kwete. PaAnotaura, munozoziva kana
chiri chokwadi.

252 Zvakanaka, kana zviri izvo, uye Otaura zvawaive uri,
ko zvauchazova? Waigona kuzvitenda zviri nyore zvino,
haungadaro here, kana Akazvitaura? Zvakanaka.
253 Mudzimai wechidiki, zvino, wandisati ndamboona
muhupenyu hwangu. Mudiki kwazvo kwandiri, takaberekwa
makore akasiyana nekure, zvichida mamaira ari kure nakure,
uye kari kekutanga kedu kusangana. Asi zvino, ndiri kungotaura
naye kuitira kuti ndibate mweya wake, sezvakangoita Ishe wedu
kune mudzimai patsime. Uye ndinoona zvino kuti iye mutendi,
uye uri kutambudzika. Uri kuda kunamatirwa imwe mhando
yechirwere cheganda chaunacho. Kana zviri izvo, simudza ruoko
rwako. Unotenda here?
254 Zvino, ndinogara, musangano wese, ndinonzwa kuti,
mumwe munhu ati, “Azvifembera izvo.” Zvino, haugone
kuvanza pfungwa dzako zvino. Ari pano. Uh-huh. Maona?
Unoti…Zvino, iwe…Handina kuzvifembera izvozvo. Zvione.
255 Unoita sekunge une kubatana kwakanaka neMweya
waMwari. Zvino, handizive zvandakuudza. Ange asiri ini. Anga
ari iYe. Zviri parekodha apo. Ndinogona kuzviridza patepi
ndoziva zvazvanga zviri, asi handizive zvino.

Asi kana ukangonditenda kuti ndiri muporofita waKe, kana
kuti, murandawaKe! (Zita iroro rinogumbura vanhu, munoona.)
Saka, kana ukangotenda nemoyo wako wose!
256 Hongu, changamire, chirwere cheganda. Ndizvo
zvandakuudza. Uye—uye hechino chimwezve chinhu. Uri
kurwadziwa nemusoro, musoro wakaipa kwazvo. Uyezve, pane
vana vaviri vandiri kuona vaunoda kuti vanamatirwe. Zvino
mukuru wacho ari kurwara nechinhano chetsinga dzemanzwiro.
Mudiki ari kutambudzika nechimwe chinhu chisina kumira
zvakanaka pahudyu, ibundu riri muhudyu. Kana Mwari
vakandiudza kuti ndiwe ani, zvingakuite here kuti utende zvino
nemoyo wako wese? Unoziva kuti handikuzive, asi Mai Bowman,
munogona kuenda henyu kumba. Tendai kuna Ishe Jesu Kristu
mugopodzwa.Mwari vakuropafadzei, hanzvadzi yangu.
257 Munotenda here? “Madzichangamire, tinodawo kuona Jesu.”
Zvino, ingovai nekutenda. Zvino, heuno murume. Handisati
ndambomuona muhupenyu hwangu. Zvichida mukuru kwandiri
zvishoma. Hatizivane mumwe nemumwe. Uye ini handikuzivei,
uye imi hamundizive. Asi kana Mwari vachigona kundiudza
chimwe chinhu, kana…
258 Zvino, nyatsonyararai. Pasawane anofamba-famba.
Munoona, muri mweya. Munoona, mumwe nemumwe wenyu
uri mweya. Munozviziva here izvozvo? Urwu ruoko rwangu,
sezvandakareva husiku hwapfuura, urwu ruoko rwangu; uyu
munwe wangu; iyi inzeve yangu; iyi imhuno yangu, maziso
angu. Asi anonzi ini ndiani? Munoona, ichi ndechimwe chinhu
chinova chiri changu. Ndini mweya wacho.

259 Muri pano nekuda kwemumwe munhu. Hamusi pano
nekuda kwenyu imi. Munhu wamauyira pano ari kurwara
zvakanyanyisa. Vane mumvuri werufu pamusoro pavo. Ikenza.
Havasi pano. Vari kuPhoenix, Arizona. Endai, tendai, uye
vachapora. Zvakanaka. Sekutenda kwamaita, saka ngazvive
saizvozvo kwamuri. Mwari vakuropafadzei.

Ingovai nekutenda.Musapokana.Munotenda here?
260 Ko imi makagara apo, amai, muri muchigaro?
Zvangokufadzai, chimwe chinhu chadaro, ipapo chaipo, hachina
here? Mudzimai uyu akagara pano nebhachi rake, akarara
akasimudza ruoko rwake, akanditarisa saizvozvo. Hongu, ipo
apa chaipo kumucheto. Munotenda here kuti BP yakakwira
ichakusiyai uye muchange maita zvakanaka? Zvakanaka, zvino.
Chingoendai mberi. Munogona kupodzwa.

Chii chavabata? Vari mafiti makumi matatu kubva pandiri.
Vabata Muprisita Mukuru anogona kubatwa nemanzwiro
ehutera hwedu. NdiYe wacho.
261 Hatizivane mumwe nemumwe, changamire. Handikuzivei.
Hamudaro, zvichida, hamundizive, kunze kwekunge ringori
zita, kana kuti makagara mumusangano pane imwe nzvimbo
mukandiona. Ndizvo, asi kuzivana, hatizivane. Tiri vatorwa
mumwe nemumwe.
262 Zvino, kana Ishe Jesu vakazarura kwandiri chimwe chinhu
pamusoro penyu chamunoziva kuti handizive, muchaMutenda
saMesiya here? Kwete ini, asi iYe achishanda kubudikidza
nemandiri. Ini bedzi, chipo, ndinongozviisa pasi peMweya
waKe, uye ndobuda munzira uye iYe ndiye anozotaura. Maona?
Saka, kana Akakuudzai, munoziva kuti ichokwadi here kana
kuti kwete, handiti? Muri kutambudzika, pane chimwe chinhu
chisina kumira zvakanaka netsinga. Idambudziko rekuzvimba
kwetsinga dzekumakumbo. Ndizvozvo chaizvo.
263 Asi ndiri kuona mukadzi ari kuoneka, mumwe munhu
wamuri kunamatira. Ihanzvadzi yenyu. Akarasika pfungwa, uye
muri kuvanamatira. Iyi iZVANZI NAJEHOVHA. Ichokwadi,
simudzai ruoko rwenyu. Munotenda muna Ishe Jesu zvino?
Endai, gamuchirai zvamakumbira.

MuZita raIshe Jesu, zviitei.
264 Makadiniko? Ruregerero. Ndanga ndisiri zvangu-…
kupenga, ndanga ndakatarisa Chiedza. Ndanga ndisina
chokwadi. Ndaona paChamira, asi ndanga ndisina chokwadi
kuti chii—chii chaitika. Maona? Munoona, ndi—ndinongofanira
kuChitevera. Munoona, ini…
265 Zvino, magadzirira oparesheni. Asi munotenda here
kuti Mwari vanokwanisa kukupodzai pane izvozvo? Mune
mapundu matatu munzvimbo nhatu dzakasiyana. Kana
ndikadzitsanangura kwamuri, zvinokubatsirai here? Rimwe

racho riri pahuro, rimwe racho riri munhengo yechidzimai, uye
rimwe racho riri muhapwa menyu kurudyi. Amai Macintosh,
ndiro zita renyu, endai kumba motenda Ishe Jesu Kristu uye
mugopodzwa, muZita raIshe Jesu.
266 Munotenda here? “Madzichangamire, tinodawo kuona Jesu.”
Zvakanaka, ndiYe, manzwiro iwayo. Zvino, izvozvo hazvitsigiri
here kuti chechi yePentekosti inonzwa ropafadzo iroro, ndiShe
Jesu,munoona? Vari kuitamabasamamwe chete. Handisi ini.
267 Handizive vanhu ava. Mwari vari Kudenga vanozviziva
izvozvo. Handizive vanhu ava, asi Mwari vanovaziva. Kana
mukatenda, zvinhu zvose zvinogoneka.
268 Mumwe mudzimai akasimudza hengechepfu yake uko.
Chiedza icho chichiri pamusoro pemudzimai uyu. Ndiye here
mudzimai, anga ari papuratifomu iko zvino, akasimudza
hengechepfu yake?Mangamuri kumusoro kuno here?
269 Kwete, chiri—chiri kumashure kwenyu chaiko. Mudzimai
ari kuseri kwenyu chaiko ane arthritis, akagara uko kumucheto,
tendai pana Ish-…ndizvozvo, hanzvadzi. Ameni. Munotenda
nemoyo wenyu wese here? Munotenda here kuti arthritis
ichakusiyai? Munotenda? Kana manga muine arthritis, zunzai
ruoko rwenyu seizvi kuti vanhu vazive. Manga makagara
ipapo muchitenda, zvino mudzimai uyo auya nechizoro. Zvino,
chiendai kumba munopora. Jesu Kristu akupodzai. Chii
chavabata?

Handikuzivei. Tiri vatorwa mumwe kune mumwe.
Ndizvozvo,mungasimudzamaoko enyu pamwe chete neni here?
270 Oo, kana vanhu…Kana mukangotenda, chii
chinozoitika iko zvino! Panozove nerumutsiriro rwunotanga
kuMahombekombe eKumadokero aya rwunozotsvaira pasi rose.
Dai maikwanisa bedzi kucherechedza zvandakatarisa! Ndi—
ndinovimba, zvechokwadi, nda—ndawana nyasha mumeso enyu
pamberi paMwari. Ndiri kukuudzai chokwadi, uye Mwari vari
kuzvisimbisa kuti ichokwadi. Zviri kushuvirwa naMwari kuti
vaite ipo pano muchechi muno manheru ano! Zvinoshamisa.
Asi ndi—ndiri kupera simba. Maona? Ingotarisai paruoko
rwangu. Muri kuona dikita iri? Kungori…Vangani vanoziva
kuti zvinokupedza simba?
271 Mumwe mudzimai akabata nguwo yaKe, Akati simba
rakabuda kubva maAri, zvino uyu Akanga ari Mwanakomana
waMwari. Zvino, ini ndiri mutadzi akaponeswa nenyasha.
Dhanieri akaona chiratidzo chimwe chete; chikamutambudza
mumusorowake kwemazuvamazhinji. Maona? Ingotenda.
272 Zvino, murume uyu, tose tiri kuti tiri vatorwa mumwe
kune mumwe, hatizivane. Asi Mwari vanotiziva. Zvino,
kana Vakakwanisa kundizarurira chimwe chinhu pamusoro
penyu, icho—icho chamunoziva kuti handizive, zvingagutsa
here kuti muri…? Ko imi vamwe mose, kunyange mutsara



MADZICHANGAMIRE, TINODAWO KUONA JESU 43

wekunamatirwa, kwese-kwese, mungatenda here nemoyowenyu
wese?
273 Bhaibheri iri riri apa, uye nemurume uyu neni takamira
pano, hatina kumbobvira takasangana muhupenyu kumashure,
nemaoko edu akasimudzwa, hatina kumbobvira takasangana
kumashure. Zvino, Jesu akati Akaona pfungwa dzavo. Vangani
vanozviziva izvozvo? Vangani vanoziva kuti Bhaibheri rakati,
“Shoko raMwari rinopinza kudarika munondo unocheka
nekumativi ose maviri. Uye zvakare Rinonzvera pfungwa
dzemoyo, vavariro nemifungo yemoyo nepfungwa.” Bhaibheri
rinodaro here?
274 Shoko raMwari, saka, chii chaiva Shoko raMwari? Jesu.
“Pakutanga Shoko rakanga riripo, uye Shoko rakanga riri
kuna Mwari, uye Shoko rakanga riri Mwari. Uye Shoko
rakaitwa nyama ndokugara pakati pedu.” Zvino pano
Shoko riri kuratidzwa munyama yedu. O Mwari! Chokwadi
haungazvipotsa, zvirokwazvo, zvirokwazvo. Tenda.
275 Chingori chipo chete, changamire, ndiri kuedza
kuzvidzikamisa pachangu kuti ndibate mweya wenyu.
Sekusanzwisisika sezvazvinoita, ndakavaona vakara-…
vanhu vakarara vakafa. Finland, nzvimbo nhatu kana ina
dzakasiyana dzandakaona muhupenyu hwangu, uye Mwari
vaizorega mweya wangu uchindisiya kusvikira wabuda kunze
kunyika, wonobatamweya iwoyo, uyewoudzosa chaizvo zvakare
kumunhu iyeye. Ichokwadi. Mwari vari Kudenga vanoziva kuti
ichokwadi. Maona? Zvino, sezvo zviri pamuri, uye muchiri
pasi perusununguko rwekuzvisarudzira, munotofanira kuita
chimwe chinhu. Uye ini handaikwanisa kuzviita izvozvo kunze
kwekunge waive uri mu—murairo waMwari uchindiratidza
chiratidzo.

Jesu akati, “Hapana chaNdinoita kunze kwekunge Baba
vaNdiratidza.”

Zvino unoti, “Vanogona kukuratidzai here kuti ndapora,
kana kuti chii…?”
276 Vanokwanisa kundiratidza dambudziko rako, asi unofanira
kugamuchira, kutenda kwako. Handingakwanise kukuponesa,
kana kukwanisa kukupodza. Zvakatoitwa kare. Asi Vari pano
zvino kuratidza kuti ndiVo Mwari vamwe chete vakanyora
Mashoko aya. Maona?
277 Zvino. Hongu, muri kurwara zvakanyanya, muri
kugadzirira, kuenda kuchipatara mangwana nekuda kweTB.
Ndizvozvo. Munonditenda here kuva muporofita waVo, kana
kuti, muranda waVo? Munotenda? Munotenda kuti munogona
here…muri kuzopora, uye mouya kumba zvino, muchanoita
zvakanaka? Munozvitenda here? Ndikakuudzai kuti ndimi ani,
zvingakubatsirai here? Zvakanaka. Walter Kaiser, endai henyu,

uye muzvitende nemoyo wenyu wese. Ndizvozvo. Tendai nemoyo
wenyu wese. Ingovai—ivai nekutenda.
278 Vagere apo, changamire, makapfeka sutu pfumbu, manga
mune dambudziko nemapapu enyu zvakare. Kana muchigona
kutenda…Hongu. Maona? Hongu, manga muine dambudziko
remapapu. Ndacherechedza Chiedza icho chichivaima
napamusoro penyu, pavangopodzwa nezvavanga vainazvo
ipapo. Vanga vane dambudziko remapapu zvakare reimwe
mhando. Chafamba napamusoro penyu. Kutenda kwenyu
kwaripedza. Endai henyu kumba, mupore. Kutenda kwenyu
kwakupodzai.
279 Akagara kuseri chaiko kumashure kwemudzimai uyu,
mumwezve akatarisa kuno chaiko kwandiri iko zvino, anga aine
dambudziko remapapu. Ikenza, uye nemumuzongoza zvakare.
Tendai nemoyo wenyu wese. Mudzimai mudiki achena musoro,
kana chiri chokwadi, simukai netsoka dzenyu. Simukai netsoka
dzenyu. Ndiri mutorwa chaiye kwamuri. Ndizvozvo, ninirai
ruoko rwenyu. Ndiro ranga riri dambudziko renyu. Zvakanaka.
Ndinotora hutongi. Munotenda here izvi kuva chokwadi?

ZvinomuZita raJesuKristu, ndinotsiura dhiyabhore iyeye.
Endai munopora.

280 Munotenda here kuti dambudziko remoyo iroro richakusiyai
uyemuchapodzwa, uyemuchaenda kumba, nemoyowenyuwese?
Zvino endai, uye tendai nemoyowenyuwese, mugopodzwa.
281 Huyai. Munofungei? Munotenda here kuti asima iyo
ichakusiyai, uye moenda kumba, marega kukosora? Zvino
endai, zvitendei nemoyo wenyu wese, uye mugopodzwa. Kana
musiri…
282 Huyai, hanzvadzi. Muri kunyanya kuhutei kudaro? Manga
muchihuta-huta kwenguva yakareba. Zvakanaka. Mapodzwa
zvino, endai muzvitende nemoyo wenyu wese mugopodzwa.
Zvakanaka, changamire. Ndizvo zvinokuparadzai.
283 Zvakanakai, amai. Huyai. Munotenda here nemoyo wenyu
wese? Dambudziko renyu remusana rapodzwa. Endai, tendai
nemoyowenyuwese, mugoti, “NdinoKutendai, Ishe Jesu.”

Moyo unohuta-huta, munotenda here kuti Anoupodza?
Endai, mugoti, “Maita heNyu, Ishe” uye mupodzwe. Ingovai
nekutenda. Ndizvo zvega zvamunofanira kuita.
284 Tarisai kuno, amai, kwandiri. Munonditenda here kuva
muporofita waKe? Idambudziko remadzimai iro ramunaro,
dambudziko remadzimai, ndizvozvo, endai mupodzwe, muZita
raJesu.
285 Mirai zvishoma. Pane chinhu chaenda kuungano. Hongu,
murume akagara kumashure kuno chaiko, ari kurwara
nedambudziko remusana, akanyatsonditarisa. Munotenda

here, changamire? Zvakanaka. Gamuchirai kupodzwa kwenyu.
Podzwai,muZita raJesuKristu. Ivai nekutendamunaMwari.
286 Mudzimai akagara kuseri kwemurume ari apo ane chirwere
cheshuga. Munotenda here nemoyo wenyu wese? Simukai,
mudzimai mudiki ane musoro wachena akapfeka magirazi.
Mabata chimwe Chinhu, hamuna here? Simukai; mupodzwe.
Endai kumba, uyemutende Ishe JesuKristu. Ivai nekutenda.
287 Kana ndikasataura chinhu kwamuri, ndongoisa maoko
pamuri, mungawana here…? munoziva…? munotenda here
kuti Mweya Mutsvene? Huyai pano, regai ndiise maoko
pamusoro penyu.

Zvino, muZita raJesu Kristu, podzwai.
288 Zvino, huyai. Kungoratidza kuti vanozviita sei. Maona?
Munoziva kuti ndinoziva zviri kukunetsai. Asi kana
ndikasataura chinhu, zvingave zvakanaka here, kuturika maoko
pamuri?Munotenda here? Ichi chizoro cheimwemhando. Tendai,
uye dambudziko remoyo wenyu rinoenda. Vanga vachida, kuti
nditaure kudaro, zvakanyanyisa.

Zvakanaka, huyai. MuZita raIshe Jesu Kristu, podzwai,
muende kumba, muite zvakanaka. Ivai nekutenda zvino,
musapokana.
289 Mudzimai wechidiki, nguva yapfuura pandanga
ndichiparidza, manga makagara kumashure uko chaiko
makanditarisa. Macheuka, mukatarisa mumwe mudzimai;
mamwe manzwiro chaiwo asinganzwisisike auya pamuri, apo
imi, pandanga ndichiparidza, ndichitaura chimwe chinhu
pamusoro paIshe Jesu, kunyanyisa pazuva pandataura
pamusoro peSodhoma, mava nemanzwiro asinganzwisisike.
Munozvirangarira here? Ndipo papodzwa dambudziko renyu
remadzimai. Zvino, endai kumba, muite zvakanaka.
290 Munotenda nemoyo wenyu wese here? “Madzichangamire,
tinodawo kuona Jesu.” NdiYe here mumwe chete zuro,
nhasi, nekusingapere? Simudzai maoko enyu. Zvino, ndinoda
kukubvunzai, vangani venyu vari vatendi? Zunzai maoko enyu
sezvizvi. Zvakanaka.
291 Bhaibheri rakataura izvi, “Zviratidzo izvi zvichatevera
avo vanotenda.” Munozvitenda here? Kana, izvi, zvaAkataura,
“Mabasa aNdinoita nemi muchaaitawo,” zvino isai maoko
enyu pamusoro pemumwe nemumwe. Usazvinamatire; namatira
munhu wawakaisa maoko ako paari. Isai maoko enyu mumwe
panemumwe. “Zviratidzo izvi zvichatevera avo vanotenda.”
292 Kumusoro mubharikoni kumusoro uko, murume
uyo akagara apo ane dambudziko reprostate, akagara
nechekuruboshwe, tendai nemoyo wenyu wese, changamire.
Ndizvozvo. Mwari vanokupodzai, vanokuitai kuti muite

zvakanaka. Tendai. Isai maoko enyu pamusoro pemumwe
nemumwe uye munamatirane zvino.
293 Baba vedu veKudenga, zvino tinounza Satani pamangange.
Munyengeri, uye aiswa pachena manheru ano nesimba
nerumuko rwaJesu Kristu.

Satani, wakundwa pahondo iyi. Buda muvanhu ava. Enda.
MuZita raJesu Kristu, buda mavari.
294 Ndinokurairai mumwe nemumwe wenyu anotenda
muna Jesu Kristu, uye anoziva kuti Anochengeta Shoko
raKe, anotenda kuti ndiwo Mweya waKe pano zvino, kana
uchizvitenda nemoyo wako wese…Mutendi anga akaisa
maoko ake pamusoro pako, izvo zvakanzi neBhaibheri, Jesu
akati, “Zviratidzo izvi zvichatevera avo vanotenda.” NdiMwari
mumwe chete ari pano achiZvizivisa kuti ndiYe Mesiya wenyu
wePentekosti.
295 Mumwe nemumwe wenyu achaMugamuchira zvino
seMupodzi wake, zvisinei nekuti uri kupi, simuka netsoka dzako
uMugamuchire seMupodzi wako. Ndinotaura kuti zvapodzwa
nemuZita raJesu Kristu. Simudzai maoko enyu kwaAri zvino
uye muMurumbidze. Ameni.

NdichaMurumbidza. NdichaMurumbidza.
IngoMurumbidzai.

…NdichaMurumbidza,
Rumbidzai Gwayana rakabairwa vatadzi;
Oo, Mupei mbiri imi vanhu vose,

Mwari vakuropafadzei. 

